23.05.2018

სატელევიზიო მონიტორინგი

ოთხშაბათის, 23 მაისის   მთავარი მოვლენები
6პრემიერის ვიზიტი აშშ-ში დასრულდა


7მშვიდობის ინსტიტუტში აშშ-საქართველოს სტრატეგიული პარტნიორობის  მეორე კონფერენცია გაიმართა


9მიხეილ ჯანელიძემ გაერო-ს უშიშროების საბჭოს დებატებში მიიღო მონაწილეობა


10დავით ზალკალიანი აშშ-ის სენატსა და კონგრესში გამართულ შეხვედრებს დაესწრო (საზოგადოებრივი მაუწყებელი)


11პრემიერ-მინისტრის ვიზიტის ფარგლებში ოფიციალური შეხვედრები გამართეს დელეგაციის სხვა წევრებმაც


12ევროსასამართლომ საქართველო-რუსეთის საქმის ზეპირი მოსმენა დაასრულა


17სტრასბურგის გადაწყვეტილების მოლოდინში თბილისში შეფასებები გაკეთდა


23თამარ ხულორდავა: ძალისხმევას არ დავიშურებთ იმისთვის, რომ რუსულმა მხარემ ბოლომდე იწვნიოს პასუხისმგებლობა („იმედი“)


24სტრასბურგში მიმდინარე პროცესებს აშშ-დან გამოეხმაურნენ საგარეო საქმეთა და თავდაცვის მინისტრები


25ლევან მესხორაძე: ქართველმა იურისტებმა შეძლეს საკმაოდ მყარი პოზიციებისა და მტკიცებულებების წარდგენა რუსეთის წინააღმდეგ (“მაესტრო“)


27სტრასბურგის გადაწყვეტილებას ელოდებიან საოკუპაციო ხაზთან  მცხოვრებლები


28აბაშიძე-კარასინის მორიგი შეხვედრა  პრაღაში 24 მაისს გაიმართება („მაესტრო“)


30რესპუბლიკის დამოუკიდებლობის 100 წლის იუბილეს სხვადასხვა ღონისძიებებით აღნიშნავენ


34დალია გრიბაუსკაიტე 25 მაისს თბილისს სამუშაო ვიზიტით ეწვევა (საზოგადოებრივი მაუწყებელი)


37პარლამენტის თავმჯდომარემ გადაცემაში "პირისპირ"  ნარკოპოლიტიკის შესახებ ისაუბრა („იმედი“)


37მფლობელებს კლუბ „ბასიანში“ შესვლის ნება მისცეს


40ხორავას ქუჩაზე მოკლული მოზარდის მამა აქციების მოწყობას აპირებს და პოლიტიკოსების მხარდაჭერას მოელის


42სააპელაციო სასამართლომ ბესარიონ ხარძიანის მკვლელობაში მსჯავრდებულს უვადო პატიმრობა მიუსაჯა


43საიას შეფასებით, 2017 წლის ადგილობრივი თვითმმართველობის არჩევნებზე ამომრჩეველთა ნების მასობრივი კონტროლი და პერსონალური მონაცემების გამოყენება  დაფიქსირდა


45რეგიონული პოლიტიკისა და თვითმმართველობის კომიტეტზე აზიური ფაროსანას წინააღმდეგ ბრძოლის სტრატეგიის განხორციელების შესახებ ანგარიში მოისმინეს


46პარლამენტი პრეზიდენტის ხარჯებს მიზანშეუწონლად მიიჩნევს („იმედი“)


48პრეზიდენტმა ქართველი ოლიმპიური ჩემპიონები ბრწყინვალების საპრეზიდენტო ორდენით დააჯილდოვა


49პრეზიდენტი მოსწავლეებს შეხვდა


50„საყდრისის გადარჩენის კომიტეტი“ კაზრეთში ბნელი ხევის ტერიტორიაზე სამუშაოებს აპროტესტებს


51შვიდი თვეა საპატრიარქოში წმინდა სინოდი არ შეკრებილა (რუსთავი-2)


53თბილისში ვარდების მოედნისთვის სახელის შეცვლას სახელდებისა და სიმბოლიკის კომისიამ მხარი დაუჭირა


55კახა კალაძემ რუსთაველის გამზირზე მიმდინარე გამწვანების სამუშაოები დაათვალიერა


56დედაქალაქში მუნიციპალური ტრანსპორტის 40% ტექნიკური შემოწმების გავლის გარეშე დადის


57მეტროს მემანქანეების მოთხოვნებსა და საპროტესტო აქციებს დედაქალაქის მერი გამოეხმაურა


58ოპოზიცია ამტკიცებს, რომ გლდანში დაგეგმილი მაღალი ძაბვის ქვესადგურის მშენებლობა ბიძინა ივანიშვილის ინტერესებს  უკავშირდება (რუსთავი-2)


60ივანიშვილის მორიგი ხე - დაბა ჩაქვის მოსახლეობა გზის საფარის რეაბილიტაციის დასრულებამდე ხის გატარებაზე უარს ამბობს (რუსთავი-2)


61ქობულეთის მუნიციპალიტეტის სოფელ მუხაესტატეში გზის პირას მდებარე ასწლოვან ნაძვებს ტოტები ჩამოაჭრეს (რუსთავი-2)


62აფხაზეთობის აღსანიშნავად  სიონის საკათედრო ტაძარში პარაკლისი გადაიხადეს


63აფხაზეთობა პარლამენტშიც აღნიშნეს


64ძიუდოს ნაკრების პროტესტი გრძელდება


68საგანგებო პრესკონფერენცია გამართა ძიუდოს ფედერაციის ერთ-ერთმა  მთავარმა სპონსორმა ცეზარ ჩოჩელმა


69შოთა ხაბარელის განცხადებით, ძიუდოისტების საკითხი სასწრაფოდ უნდა მოგვარდეს


70ძიუდოს ფედერაციაში არსებულ ვითარებაზე გადაცემაში "პირისპირ" ფედერაციის პრეზიდენტმა ისაუბრა („იმედი“)


71პროკურატურის საგამოძიებო ჯგუფმა „ახალი საქართველოს“ წარმომადგენლებს უფასო სასადილოების კორუფციული სქემის 1-წლიანი გამოძიების შედეგები გააცნო


72ახალციხის მუნიციპალიტეტის სოფელ წყალთბილაში ზარალს ითვლიან


72ზუგდიდში აზიურ ფაროსანასთან ბრძოლის შედეგები განიხილეს


73ზუგდიდის მუნიციპალიტეტის ურთის საჯარო სკოლაში 3 მოსწავლე აზიური ფაროსანას შესაწამლი ნივთიერებით მოიწამლა


73„მშვიდობის კორპუსის“ მოხალისეს ოზურგეთის ცენტრში დანის მუქარით ფულს სძალავდნენ (რუსთავი-2)


75ზუგდიდში კომპანია „თაუნ პარკი“ აღურიცხავ მოგებაზე მუშაობს (რუსთავი-2)


77ქუთაისში წყალმომარაგების სამუშაოები განახლდა


78ქუთაისის მე-17 საბავშვო ბაღში ქვეწარმავლების მიზეზით სასწავლო პროცესი შეწყდა


78მოსახლეობა ქობულეთი-ოზურგეთის დამაკავშირებელი ცენტრალური გზის შეკეთებას ითხოვს (რუსთავი-2)


80გორში ხე-ტყის უკანონოდ მოპოვებისა და ტრანსპორტირების ფაქტი გამოვლინდა


80დავით გარეჯის სამონასტრო კომპლექსის  მთავარ ეკლესიასა და სატრაპეზოში უნიკალური ფრესკები დააზიანეს („იმედი“)


81საქართველოს პირველი რადიო იუბილარია




პრემიერის ვიზიტი აშშ-ში დასრულდა
საქართველოს პრემიერ-მინისტრი აშშ-ში ვიზიტის ფარგლებში კონგრესმენებს შეხვდა. ოკუპაციასა და არჩილ ტატუნაშვილის მკვლელობის საქმეზე ისაუბრა საქართველოს პრემიერ-მინისტრმა აშშ-ში კონგრესმენებთან შეხვედრისას. აღინიშნა, რომ საოკუპაციო რეჟიმის უკანონო ქმედებები მიუღებელია საერთაშორისო თანამეგობრობისთვის. ყურადღება გამახვილდა ორ ქვეყანას შორის სავაჭრო-ეკონომიკური ურთიერთობების გაუმჯობესებაზე, რასაც კონგრესი მხარს უწერს.
საქართველოს პრემიერ-მინისტრი გიორგი კვირიკაშვილი აშშ-ს მშვიდობის ინსტიტუტში ამერიკა-საქართველოს სტრატეგიული პარტნიორობის რიგით მე-2 კონფერენციაზე სიტყვით გამოვიდა. 

გიორგი კვირიკაშვილი: „ - ჩვენი კულტურა არის ევროპული და მკვეთრად გამოხატული ამერიკული აქცენტით. ჩვენი ხედვა დასავლური და ტრანსატლანტიკურია, ისევე როგორც ჩვენი ღირებულებები და პოლიტიკა. საქართველოს ეკონომიკა რეგიონის მასშტაბით ერთ-ერთი დინამიკურია. დემოკრატიის, ადამიანის უფლებებისა და დასავლური ღირებულებების ერთგულება ჩვენთვის მტკიცეა. გვეამაყება, რომ ვართ ტრანსატლანტიკური საზოგადოების აქტიური წევრი. აშშ იყო პირველი, ვინც ცნო საქართველოს დამოუკიდებლობა 1991 წელს. ამერიკამ მხარი მაშინ დაგვიჭირა, როცა ეს ყველაზე მეტად გვჭირდებოდა“. 
ლევან იზორია: „ - ჩვენ კიდევ ერთხელ მივიღეთ ძალიან მტკიცე და მკაფიო მხარდაჭერა აშშ-ს მხრიდან იმ გზაზე, რასაც ჰქვია საქართველოს ნატოში გაწევრიანება. ამერიკა იქნება ჩვენი ყველაზე ძლიერი  მხარდამჭერი ამ გზაზე.“ 

დავით ზალკალიანი: „ - ძალიან პოზიტიურად შეფასდა საქართველოს ხელისუფლების და მთავრობის და პრემიერ-მინისტრის ხელმძღვანელობით გადადგმული ნაბიჯები ეკონომიკური, პოლიტიკური და თავდაცვის სფეროში განხორცილებეული რეფორმების კუთხით. აღინიშნა, რომ საქართველო ამ მიმართულებით არის ლიდერი და წამყვანი ქვეყანა რეგიონში. აღინიშნა, რომ საქართველო რუსეთის სამეზობლოში არის ერთადერთი ქვეყანა, რომელიც უაღრესად ეფექტურად ახორციელებს პროდასავლურ კურსს და ამავე დროს, ის ამას აკეთებს უაღრესად გონივრულად და რაციონალურად“.

მშვიდობის ინსტიტუტში აშშ-საქართველოს სტრატეგიული პარტნიორობის  მეორე კონფერენცია გაიმართა

კონფერენცია საქართველოს პირველი რესპუბლიკის დაარსებიდან 100 წლის იუბილეს ეძღვნება.

კონფერენციას მისასალმებელი სიტყვით გახსნეს მშვიდობის ინსტიტუტის პრეზიდენტმა და საქართველოს პრემიერ-მინისტრმა.

კონფერენციის სტუმრები საქართველოში გატარებული რეფორმების მნიშვნელობაზე ამახვილებენ ყურადღებას. კონფერენციას უილიამ ლაჰიუც დაესწრო.

უილიამ ლაჰიუ: „ - დღეს ჩვენ აღვნიშნავთ საქართველოს პირველი დემოკატრიული სახელმწიფოს დაარსებიდან 100 წლისთავს და ძალიან ვამაყობ, რომ დღეს აქ ვიმყოფები, სადაც ქართულ დელეგაციას შევხვდ. 10-წლეულების განმავლობაში საქართველოს და აშშ-ს შორის ურთიერთობები ძლიერდება და დღესაც ვითარდება. განსაკუთრებით კი, როგორც ვხედავთ, სამხედრო თანამშრომლობის კუთხით. ჩვენ გვჯერა, რომ ეს ურთიერთობები კიდევ უფრო გაძიერდება უახლოეს წლებში“. 

ჯეიმს კარაფანო: „ - ეს კონფერენცია მნიშვნელოვანია და ის ეძღვნება საქართველოს რესპუბლიკის მნიშვნელოვან  თარიღს. საქართველომ 1918 წლიდან, დამოუკიდებლობის მოპოვების შემდეგ გრძელი გზა გაიარა და დღეს ის არის ევროატლანტიკური საზოგადოების ნაწილი. მიისწრაფვის, რომ გახდეს ნატოს წევრი; სურს, რომ გაწევრიანდეს  ევროკავშირში და უკვე აქვს ძალიან  მჭიდრო ურთიერთობები ორივე ორგანზიაციასთან. აშკარაა,  საქართველოს მომავალი ევროატლანტიკურ საზოგადოებაში.“ 

ლუკ კოფი: „ - აშშ-სა და საქართველოს შორის დიალოგი არის უკიდურესად მნიშვნელოვანი. განსაკუთრებით მნიშვნელოვანია, რომ ამ ურთიერთობებში არის უდიდესი პროგრესი. საქართველო არის  დაახლოებული ევროპულ საზოგადოებასთან. ძალიან მნიშვნელოვანია, რომ  ამგვარი ღონისძიებები იმართება, რომელთა საშუალებითაც ხალხი თვალნათლივ ხედავს, თუ რამხელა პროგრესია  მიღწეული ბოლო წლების განმვალობაში“. 

ნენსი ლინდბორგი: „ -  ჩვენ ვზეიმობთ სტრატეგიულ პარტნიორობასა და მეგობრობას ჩვენს ქვეყნებს შორის. ეს ასევე მოიცავს უსაფრთხოების საკითხებს და ეკონომიკურ მიღწევებს, გამოწვევებსა და შესაძლებლობებს, რომლებიც ჩვენ ორმხრივ პარტნიორობას ახლავს თან. რამდენადაც წელს ჩვენ ასევე აღვნიშნავთ 2008 წელს რუსეთის საქართველოში შემოჭრიდან 10 წლისთავს, ვიმედოვნებ, რომ გამოვნახავთ შესაძლებლობებს კავკასიის რეგიონში ხანგრძლივი მშვიდობისთვის. ჩვენ დაინტერესებული ვართ ისეთი დიალოგით, რომელიც მოგვცემს შესაძლებლობებს, გავაძლიეროთ პარტნიორობა და დავამკვიდროთ მშვიდობა რეგიონში. აშშ-ს და საქართველოს სტრატეგიული პარტნიორობა აკავშირებთ.  გვსურს, ხაზი გავუსვათ საქართველოს წვლილს რეგიონული უსაფრთხოების საქმეში, ავღანეთის საერთაშორისო ძალებსა და ცენტრალური აფრიკის რესპუბლიკასა და მალიზე გაერო-ს სამშვიდობო ოპერაციებში“.

მიხეილ ჯანელიძემ გაერო-ს უშიშროების საბჭოს დებატებში მიიღო მონაწილეობა 

ღონისძიების ფარგლებში სამხედრო კონფლიქტის დროს მშვიდობიანი მოსახლეობის დაცვის საკითხები განიხილეს. საგარეო უწყების ხელმძღვანელმა საკუთარ გამოსვლაში ყურადღება გაამახვილა საქართველოს ოკუპირებულ რეგიონში არსებულ ვითარებაზე და ადამიანის უფლებების დარღვევის მძიმე ფაქტებზე. მიხეილ ჯანელიძის განცხადებით, რუსეთი-საქართველოს კონფლიქტის მოგვარება და მისგან გამომდინარე ჰუმანიტრარული შედეგების რეგულირება, საერთაშორისო სამართალს უნდა ეფუძნებოდეს. 

მიხეილ ჯანელიძე: „ - საქართველოში კონფლიქტების დარეგულირების საფუძველი საერთაშორისო სამართალია. რუსეთი, როგორც საოკუპაციო ძალა, უგულებელჰყოფს საერთაშორისო სამართალს, რაც კონფლიქტის გადასაწყვეტად მთავარი დაბრკოლებაა. საერთაშორისო უსაფრთხოების ერთადერთი მექანიზმი ევროკავშირის სადამკვირვებლო მისიაა, რომელიც მანდატს სრულად ვერ ახორციელებს, რადგან ამის საშუალებას რუსეთის სამხედრო ოკუპაცია არ აძლევს. ამ ფაქტორებმა შექმნა გარემო, რის გამოც ოკუპირებულ ტერიტორიებზე და მის გასწვრივ, ადამიანების სიცოცხლე და ძირითადი უფლებები საფრთხის ქვეშაა. სასტიკი მკვლელობები გრძელდება, ამის მაგალითია აფხაზეთის საოკუპაციო ხაზზე საქართველოს მოქალაქე გიგა ოთხოზორიას, ცხინვალში კი არჩილ ტატუნაშვილის მკვლელობები. 
ჩემი გზავნილი ასევე ეხება ჰუმანიტარული წვდომის აუცილებლობას. საქართველოს მთავრობა ცდილობს დაიცვას რუსეთ-საქართველოს კონფლიქტით დაზარალებული მოსახლეობა, თუმცა ვერ ახერხებს მხოლოდ ოკუპირებულ ტერიტორიებზე. ამ ტერიტორიებზე მოქალაქეებს არ აქვთ მინიმალური უსაფრთხოებაც კი. აქვთ დაბრკოლება ძირითადი უფლებებისა და თავისუფლებების მიმართულებით. საერთაშორისო დამკვირვებლებს ოკუპირებულ რეგიონებში არ უშვებენ, რომ უზრუნველყოფილ იქნას სანდო ინფორმაცია ჰუმანიტარულ საჭიროებებზე. ეს საერთაშორისო საზოგადოებისთბვის და უშიშროების საბჭოსთვის აბსოლუტურად მიუღებელი უნდა იყოს.“ 
დავით ზალკალიანი აშშ-ს სენატსა და კონგრესში გამართულ შეხვედრებს დაესწრო (საზოგადოებრივი მაუწყებელი)
საუბარი ევროატლანტიკურ ალიანსში საქართველოს ინტეგრაციას, ასევე 2 ქვეყნის სავაჭრო-ეკონომიკურ ურთიერთობებსა და თავდაცვის სფეროში განხორციელებულ რეფორმებს შეეხებოდა. 

დავით ზალკალიანი: „ - ეს იყო ძალიან სერიოზული მხარდაჭერა მათი მხრიდან გამოთქმული საქართველოს ევროატლანტიკური ინტეგრაციის კურსთან მიმართებაში. აღინიშნა ასევე, რომ მნიშვნელოვანია კიდევ უფრო გაძლიერდეს საქართველოსთან სავაჭრო-ეკონომიკური ურთიერთობა. მნიშვნელოვანი იყო განცხადება, რომელიც შეხვედრაზე გააკეთა სენატორმა გრემმა. აღინიშნა, რომ საქართველო რუსეთის სამეზობლოში არის ერთადერთი ქვეყანა, რომელიც უაღრესად ეფექტურად ახორციელებს პროდასავლურ კურსს და ამავე დროს, ამას ის აკეთებს უაღრესად გონივრულად და რაციონალურად“. 
პრემიერ-მინისტრის ვიზიტის ფარგლებში ოფიციალური შეხვედრები გამართეს დელეგაციის სხვა წევრებმაც
ეკონომიკის მინისტრი საერთაშორისო სავალუტო ფონდის ხელმძღვანელობას შეხვდა. ისაუბრეს ეკონომიკურ რეფორმებზე, ამერიკა-საქართველოს სავაჭრო და ეკონომიკური ურთიერთობების გაღრმავებაზე, რასაც კონგრესი მხარს უჭერს. პირველი ვიცე-პრემიერი ვიზიტის ფარგლებში ამერიკის კომერციის მდივანსაც შეხვდა. 

დიმიტრი ქუმსიშვილი: „ - ჩვენ ვისაუბრეთ საკრედიტო-საგარანტიო მექანიზმების დანერგვაზე ჩვენს ქვეყანაში და იმ ბაზრის ჩავარდნაზე, რომელიც ამ მიმართულებით ჩვენს ქვეყანას აქვს და თუ რა შედეგების მიღწევა შეიძლება აქ, ეს იქნება ექსპორტის წახალისება, ეს იქნება ახალგაზრდების დასაქმება, ეს იქნება იგივე დასაქმება ქალებში, ეს იქნება იგივე ინოვაციური პროეექტები, სწორედ ამ მიმართულებებზე გვინდა სამომავლოდ აქცენტები გავაკეთოთ.“ 

ევროსასამართლომ საქართველო-რუსეთის საქმის ზეპირი მოსმენა დაასრულა 

დიდი პალატის 17-მა მოსამართლემ საქართველოს მიერ წარდგენილი მტკიცებულებები და რუსეთის კონტრარგუმენტები საქმე ნომერი 2-ის  ფარგლებში ღია მოსმენაზე მოისმინა. დიდი  პალატის  საბოლოო გადაწყვეტილებას დრო დასჭირდება.
მოსმენა საქართველოს სახელმწიფოს ადვოკატის გამოსვლით დაიწყო. ბრიტანელმა ბენ ემერსონმა საათისა და 20  წუთის განმავლობაში ისაუბრა იმ მტკიცებულებებზე და არგუმენტებზე, რომლებიც ქართულმა  მხარემ ევროპულ სასმართლოს წარუდგინა.  მისი თქმით, რუსეთი აგვისტოს ომამდეც აკონტროლებდა  ცხინვალის  რეგიონს და ომისთვის 2008 წლამდე  ემზადებოდა. ბენ ემერსონის მტკიცებით, სახეზეა ეთნიკური  წმენდის  ფაქტები.  
ბენ ემერსონის განცხადებით, რუსეთის სურვილი იყო  ტერიტორიიდან გამოეძევებინა ქართველები. სახეზეა ეთნიკური  წმენდა. ამ სიტყვებით დაიწყო თავისი გამოსვლა  საქართველოს სახელმწიფოს ადვოკატმა, მან მაგალითად  მოიყვანა რუსეთის ამჟამინდელი პრეზიდენტის,  ვლადიმერ პუტინის  საჯარო გამოსვლა, სადაც მან თქვა, რომ  რუსეთის  ფედერაციას ჰქონდა გარკვეული დაგეგმილი  წინასწარი  ქმედებები. 
ბენ ემერსონი: „ - 2008 წელს საქართველოს მოსახლეობა უძლიერესი ქვეყნის არმიას დაუპირისპირდა. ცხადი გახდა, რომ რუსეთი ნეიტრალური ძალა კი არა კონფლიქტის მთავარი მამოძრავებელი იყო, ნამდვილად მშვიდობისმყოფელები არ ბომბავენ სოფლებს, არ ატერორებენ მოსახლეობას და არ წვავენ მათ სახლებს, არ არბევენ და არ იკავებენ მათ მიწებს. ზუსტად ასე მოიქცნენ რუსები. სასამართლომ მიიღო უამრავი ზეპირი და წერილობითი ჩვენება რუსეთის მიერ განხორციელებული სასტიკი შტევის შესახებ გორის მთავარ მოედანზე. მოედანზე ისკანდერებით მიიტანეს იერიში, ჰოლანდიელი ჟურნალისი 12 ადგილობრივთან ერთად დაიღუპა. დაზიანდა კერძო საკუთრებაც. რუსული მხარე ამკიტცებს, რომ ისკანდერის გამოყენების ან 12 აგვისტოს ამ სისტემის მითითებულ ადგილზე ყოფნის არანაირი მტკიცებულება არ აქვს. საყურადღბოა, რომ რუსეთის სამხედრო მოწმეების თქმით, ისინი აარც კი უშვებენ იმას, რომ ამ თავდასხმაზე რუსეთს რაიმე პასუხისმგებლკობა ეკისრება. მათ წარმოადგინეს რაკეტის ნამსხვრევები და ამტკიცებდნენ, რომ ისინი ჰოლანდიელი ჟურნალისტის სხეულში განზრახ იყო მოთავსებული, როდესაც ვუთხარით, რომ აღმოჩენილი რაკეტის ნაწილები სერიული ნორმების მიხედვით მისი რუსული წარმომავლობა დგინდებოდა, მაშინ თქვეს, რომ მთელი ეს დანაშაული ფაბრიკაცია იყო, რომელიც ანტი რუსულ პროპაგანდას ემსახურებოდა, რაც ყველასთვის რთული წარმოსადგენია. ეს მიუთითებს რუსეთის პასუხის ხარისხზე და იმაზე რამდენად სერიოზულად უდგებიან ამ საქმეს. ექსპერტების დასკვნაში ნათქვამია, რომ გამოყენებული რაკეტა რუსული საწყობებიდან იყო.“
ბენ ემერსონი: „ - რუსმა სამხედრო მოწმეებმა უარყვეს, რომ შეტევაზე რაიმე სახის პასუხისმგებლობა ეკისრებოდათ, მაგრამ ისკანდერების ფრაგმენტებზე ამოცნობილია რუსული ნომრები. ევროსაბჭოს წევრი ქვეყანა ცდილობს, დაარწმუნოს მთელი მსოფლიო, რომ ამავე ორგანიზაციის წევრი სახელმწიფოს ტერიტორიაზე რაკეტების ჩამოგდების ფაქტი სიყალბე და ანტირუსული პროპაგანდის ნაწილია, დანაშაულის ადგილი კი გამოგონილია რუსეთისთვის ბრალის წასაყენებლად. მათ კარგად იცოდნენ, რომელი ისკანდერი გაისროლეს, მაგრამ თავისუფლად შეეცადნენ თქვენს მოტყუებას“. 

როდნი დიქსონი: “ - სასამართლოს სჭირდება გარკვეული დრო იმისთვის, რომ ყველა საკითხი განიხილოს. მოხდა გარკვეული მასალების მოწოდება რუსეთის მხრიდან, თუმცა მათი არგუმენტები უსაფუძვლოა. ამით ისინი ცდილობენ პრობლემიდან ყურადღების გადატანას. პრობლემა კი არის ხალხის ტანჯვა, რომელიც დაიწყო კონფლიქტის დღეს და დღემდე გრძელდება. რუსეთი აცხადებს, რომ კონფლიქტის შემდეგ ჯარები გაიყვანა, რაც სრულებით ეწინააღმდეგება რეალობას. რუსული შენაერთები ჯერ კიდევ რჩებიან ამ ტერიტორიაზე, ავლებენ მავთულხლართებს, ხალხი ვერ ბრუნდება თავიანთ სახლებში. მათი მხრიდან ამ ყველაფრის უარყოფა ისეთ მნიშვნელოვან ინსტიტუტში, როგორიც ადამიანის უფლებათა სასამართლოა, შეურაცხმყოფელია.”
მაიკ სვეინსონი: “ - კარგია, რომ სასამართლო დასთანხმდა მტკიცებულებების მოსმენას. ამგვარ საქმეებში მნიშვნელოვანია, ნებისმიერი მტკიცებულება იქნეს გათვალისწინებული. რაც შეეხებაფაქტების ფალსიფიკაციას, შესაძლებელია მტკიცებულებები წამების შესახებ, იყოს გაყალბებული.”
სასამართლოს ესწრებოდა ჰოლანდიელი ჟურნალისტი იერონ აკერმანი, რომელიც ომის დროს საქართველოში იყო და მისი ოპერატორი გარდაიცვალა 12 აგვისტოს, ისკანდერის აფეთქების შედეგად, ჟურნალისტმა გადაიღო დოკუმენტური ფილმი, გარდა ამისა ჰოლანდიამ თავის მხრივ აწარმოა გამოძიება და ეს დოკუმენტური ფილმი არის საქართველოს ერთ-ერთი მტკიცებულება. ამ თემასთან დაკავშირებით თვის გამოსვლაში დიდი დრო დაუთმო რუსეთის ადვოკატმა, რომელმაც თქვა, რომ ეს ყველაფერი არის ფალსიფიცირებული. ჰოლანდიელი ჟურნალისტი კი ამბობს, რომ სამართლისათვის ბოლომდე იბრძოლებს.
იეროენ აკერმანი: „ - რუსები ამბობენ, რომ ჭურვებით განხორციელდა შეტევა, რაც აბსურდულია, ისკანდერის ასამდე ფრაგმენტი იყო მოედანზე. ეს არის უტყუარი მტკიცებულება, რადგან ისკანდერები მხოლოდ რუსებს აქვთ. აქცენტს აკეთებდნენ ისკანდერის ერთ ფრაგმენტზე, რომელიც საეჭვო გარემოებებში გადაიღეს. ისინი ამბობენ, რომ ისკანდერები გამოყენებული ვერ იქნებოდა და რომ მტკიცებულება გაყალბებულია. გაოცებული დავრჩი რუსების კონტრარგუმენტებით. ველოდი, რომ პასუხისმგებლობის აღებაზე უარს არ იტყოდნენ, მაგრამ ისკანდერების ეპიზოდს მაინც უარყოფენ. ჩვენ ბრძოლას გავაგრძელებთ სამართლიანობისათვის არა მხოლოდ ჩემი კოლეგისთვის, არამედ იმ 12 ქართველისთვის, რომლებიც მოედანზე დაიღუპნენ.

რუსული მხარე ორი მოპასუხით გამოვიდა და ქართული მხარის მიერ წარდგენილ ყველა მტკიცებულებას ფალსიფიკაცია  უწოდა.
მიხეილ გალპერინი: „ - მნიშვნელოვანია, ვაღიაროთ საქართველოს ძალების მხრიდან ცხინვალზე განხორციელებული ბარბაროსული თავდასხმის შედეგები, მაგრამ საქართველომ საპირისპირო ფაქტები წარმოადგინა. რუსეთის ძალები ქართველი მოსახლეობის დაცვას ცდილობდნენ. რაც შეეხება რუსეთის სამშვიდობო ძალებს, მათი და რუსების უსაფრთხოების უზრუნველყოფის უფლება არ არის ქართული მხარის  განსახილველი თემა.“ 

ეკა გასიტაშვილი: „ -  საქართველოს მხარე ძალიან საინტერესოდ და ძლიერად იყო წარმოდგენილი მათი სამართლებრივი  აქტივოებები, ფაქტობრივი  მოტივაცია იყო  საკმაოდ დეტალურად ძალიან  მძლავარი აქცენტებით  წარმოდგენილი. რაც შეეხება რუსეთის პოზიციას, გარკვეული ნაწილი იყო გაყალბებული უახლესი ისტორიის აღწერა, რომელიც  მე გულწრფელად  რომ ვთქვფათ, სამართლებრივად ვერ გავიგე რატომ იყო ის საჭირო და ფაქტობრივ  ნაწილს რაც შეეხება, ძირითადი არგუმენტები  რუსული მხარის იყო ის, რომ იყო გარკვეული მტკიცებულებები. ეს იყო გოტოებსი გარკვეული სიუჟეტებსი, სოციალურ ქსელში დადებული ინფორმაციებსი სახით, რომლებცი  ნაწილი  არ არსებოსბ და ნაწილი შემონახუილია. თუკი ავთენტიურობა არ არის კონკრეტული მტკიცებულებების დადგენილი, არ გვაქვს ჩვენ თუნდაც ის დამტკიცებული, რომ გარკვეული  მასალები რაღაც პერიოდშკი არსებობდა, შემდგომი შეფასება და მსჯელობა საერთო სასამართლოების სისტემაში ასეთი მოტივაცია აბსოლიტურად არ მიიღება და არც განიხილება.“
საქართველოს დელეგაცია კმაყოფილია და აცხადებს, რომ სახელმწიფო ადვოკატის გამოსვლა ეფექტური იყო. რუსული მხარის მტკიცებით, ფაქტები და არგუმენტები გაყალბებულია.
გოჩა ლორთქიფანიძე:  „ - ეს იყო უკომპრომისო, ოღონდ სამართლიანობისათვის  და სამართლისათვის ბრძოლა. ამ საქმეს ექნება მნიშვნელობა არა მარტო საქართველოსთვის, არამედ ევროპის ფარგლებში სხვა კონფლიქტებისთვის, პირველ რიგში, უკრაინა და მოლდოვა. თქვენ ნახეთ და შეგიძლიათ შეაფასოთ რუსული კონტრარგუმენეტების ე.წ. ხარისხი, იმდენად, რამდენადაც ჩვენ არგუმენტების ნაცვლად მოვისმინეთ გაშარჟებულ-გაყალბებული ნარატივი ისტორიის შესახებ. ერთადერთი პასუხი, რომ ეს არის ან სიყალბე, რაც  საქართველომ წარმოადგინა, არის შეთქმულება რუსეთის ფედერაციის წინააღმდეგ. ეს ყველაფერი მიუთითებს იმაზე, რომ რუსეთის ფედერაციას დღეს არგუმენტი საერთოდ არ ჰქონდა.“
ამირან სალუქვაძე: “ - როცა ადვოკატს უწევს ერთი და იგივე და საკმაოდ უარგუმენტო სიტყვების გამოყენება, ეს იმას ნიშნავს, რომ მას სათქმელი და არგუმენტები არ გააჩნია. ქართული მხარის ადვოკატების გამოსვლა იყო ძალიან თანმიმდევრული, არგუმენტირებული იმ შეზღუდულ დროში, რაც ეძლეოდა ადვოკატებს.”
სასამართლო პროცესს სტუმრის სტატუსით ესწრება ყოფილი მოსამართლე,  ნონა წოწორია. წოწორიას მოსამართლეობის პერიოდში შეიტანა საქართველომ ადამიანის უფლებათა ევროპულ სასამართლოში სარჩელი რუსეთის წინააღმდეგ. სტრასბურგში იმყოფებიან იურისტები, სტუდენტები და ექსპერტებიც.

ნონა წოწორია: „ - სტუმრის სტატუსით ვესწრები დღევანდელ  სხდომას.  დღევანდელი დღე ნამდვილად ისტორიულია, დიდი გამოწვევის წინაშე არის სასამართლო, იმიტომ რომ საქმე კომპლექსური და რთულია. დარწმუნებული ვარ, რომ ამ გამოწვევას სასამართლო ისევე ღირსეულად გაუმკლავდება, როგორც ყველა იმ გამოწვევას, რომელიც ამ სასამართლოს წინაშე როდესმე მდგარა.“ 
სტრასბურგის გადაწყვეტილების მოლოდინში თბილისში შეფასებები გაკეთდა
მმართველი გუნდში აცხადებენ, რომ იუსტიციის სამინისტრომ მყარი  არგუმენტები წარადგინა სტრასბურგში. თბილისში ობიექტური გადაწყვეტილებას ელოდებიან.  ოპოზიცია გადაწყვეტილებაზე არანაკელბ მნიშვნელოვნად მის აღსრულებას მიიჩნევს. ოპოზიციას იმედი აქვს, რომ  სტრასბურგის  სასამართლო  იურიდიულ შეფასებას მისცემს იმას, რაზეც  საერთაშორისო პოლიტიკური  კონსენსუსი არსებობს. 

ირაკლი სესიაშვილი: „ - ზოგადად, რუსეთთან მიმართებაში ნებისმიერი აღსრულების მექანიზმები ძალიან რთულია იმიტომ, რომ თავად კრემლი არის  გასული  საერთაშორისო მომსახურების ზონიდან. ამიტომ, აქ საერთაშორისო  ცივილიზებული სამყატო ყველა ერთიანია. ზედმეტი თუ  არ მომივა, ვიტყვი, რომ  შეიძლება ითქვას, რომ დღევანდელი მოცემულობა წააგავს ცივი ომის პირობებს, ვითარებას, სადაც ცივილიზებული სამყარო იყენებს ყველა მის ხელთ არსებულ საშუალებებს, ეტაპობრივად, რუსეთზე, რომ მოახდინოს ზეწოლა“. 

გია ვოლსკი:  „ - ჩვენთვის პოლიტიკურად ძალიან მნიშვნელოვანია ამ საკითხის მოგება, როგორც ასეთი. აღსრულების ნაწილთან დაკავშირებით, ჩვენ არ ვართ მარტო, საერთაშორისო თანამეგობრობას გააჩნია ეს ბერკეტი, რითიც უნდა აღასრულოს მიღებული გადაწყვეტილება.  ოპონენტების მხრიდან კიდევ ეს რაღაც  ხინჯების ძებნა მთლიანად ამ პროცესში უკვე იმდენად  თვალსაჩინოა, რომ  ხანდახან მიჩნდება განცდა, რომ არც გაეხარდებათ თუ სტრასბურგმა ჩვენს სასარგებლოდ მიიღო გადაწყვეტილება“. 

მამუკა მდინარაძე: „ - ჩვენ წარდგენილი გვაქვს ასეულობით მტკიცებულება სასამართლოში და ვართ მართლები. სასამრთლო თავის სიტყვას იტყვის და პასუხისმგებლობას დააკსირებს იმ ქვეყანს და იმ ადამიანებს, ვინც 2008 წლიდან მოყოლევული დღემდე, ჩადიან დანაშაულს ჩვენს ოკუპირებულ ტერიტორიებზე და ამაზე სასამართლოს პასუხი, მე იმედი მაქვს, რომ ადეკვატური იქნება.“ 

სოზარ სუბარი: „ - შეუძლებელია სხვა  ტიპის  გადაწყვეტილების მიღება იმიტომ, რომ აქ არის ძალიან მკაფიოდ დადასტურებული ეთნიკური წმენდა, აქ არის მკაფიოდ დადასტურებული ადამიანების წამება, მკვლელობები, ღირსების შემლახავი მოპყრობა ქართველი ჯარისკაცების თუ რიგითი მოქალაქეების მიმართ. ნგრევა და შეგნებული  დაწვა სახლების, რომ  ადამიანებს არ ჰქონდეტ იქ დაბრუნებსი საშუალება და პრაქტიკულად, საზღვრებსი გავლება ადმინისტრაციულ საზღვარზე, რომლის გადაკვეთით  ის საშუალება არ აქვთ. ეს ეხება როგორც ცხინვალის მიმართულებას, იგივე შეგვიძლია ვთქვათ, კოდორის  ხეობაზე.“ 

სოფიო კილაძე: „ - ყველამ ვიცით, რომ რუსეთი არის ოკუპანტი და რუსეთს ეკისრება პასუხისმგებლობა ადამიანის უფლებების დარღვევაზე, რომელსაც ჰქონდა ადგილი 2008 წელს და რომელსაც სამწუხაროდ, დღემდე გრძელდება ოკუპირებულ ტერიტორიებზე, ყველამ ვიცით, რომ ადამიანის უფლებების მდგომარეობა არის ნამდვილად კატასტროფული ოკუპირებულ ტერიტორიებზე, ადამიანებს იტაცებენ, ადამიანებს კლავენ, ადამიანებს აწამებენ, რომ არაფერი ვთქვათ სხვა უყფლებების შეზღუდვაზე, ამიტომ ვფიქრობ, რომ ჩვენ ძალიან კარგად გვაქვს არგუმენტირებული რაც შეეხება მტკიცებულებებს.“ 

ქეთევან ციხელაშვილი:  - ქართულ მხარეს აქვს წარდგენილი ძალიან მყარი მტკიცებულებები  წარმოდგენილი იმის თაობაზე, რომ არაერთი მუხლი იქნა დარღვეული ევროპული კონვენციისა რუსეთის მხრიდან. ხელისუფლებისათვის რა თქმა უნდა ეს არის ძალიან მნიშვნელოვანი და აბსოლუტურად ყველა ძალისხმევა გახლავთ მობილიზებული და მიმართული იქითკენ, რომ ადამიანის უფლებათა ევროპული სასამართლო სტრასბურგში იყოს მაქსიმალურად ინფორმირებული და მათ ხელთ იყოს ის მყარი მტკიცებულებები.” 

ვახტანგ ყოლბაია: სტრასბურგის სასამართლოს გადაწყვეტილება მნიშვნელოვანია არა მარტო საქართველოსათვის, არამედ იმათთვის, ვინც ამ პროცესებს უყურებს და ასეთი სამწუხაროდ ბევრია ამ დედამიწაზე. ამიტომ, ძალიან მნიშვნელოვანია ფსიქოლოგიური თვალსაზრისითაც, ეს უკვე ჩვენთვის, იმათთვის, ვინც გადაიტანა ეს ომი.

საპარლამენტო ოპოზიცია  ხელისუფლებას მოუწოდებს აქტიურად იმუშაოს  გადაწყვეტილების გამოცხადების შემდეგ ევროსაბჭოს მინისტრთა კომიტეტთან, რათა მოხდეს განაჩენის აღსრულება. 

რომან გოცირიძე: „ - დიდი იმედი გვაქვს, რომ ეს დასრულდება ჩვენი გამარჯვებით. მას ექნება ძალიან მნიშვნელოვანი შედეგი, ვინაიდან, ფაქტობრივად, ის უკვე სამომავლოდ უნდა იყოს გამოყენებული რუსეთზე ზემოქმედებისთვის, როგორც პოლიტიკურად, ასევე, სამართლებრივად, ასევე, ფინანსურად. რუსეთის წინააღმდეგ სანქციების დასაწესებლად და ფაქტობრივად, რუსეთი უნდა მოვაქციოთ ისეთ არტახებში საერთაშორისო თანამეგობრობის დახმარებით, რომ მან ვერ თქვას უარი ამ გადაწყვეტილების აღსრულებაზე და საერთაშორისო კონექტურა ეხლა ჩვენ გვიჭერს მხარს.  ყველა დარწმუინდა  იმაში, რომ რუსეთი არის აგრესორი. ეს გამოვლინდა სირიაში, გამოვლინდა დომბაში.  უკრაინაში.  დღეს არავის  ეჭვი არ ეპარება იმაში, რომ რუსეთმა დაიპყრო  საქართველოს ტერიტორიები და დეოკუპაციის პროცესში სამართლებრივი მხარდაჭერისთვის ამ გადაწყვეტილებას ექნება ძალაინ  დიდი როლი“. 

სერგი კაპანაძე: „ - ამ საქმეს აქვს რამდენიმე დატვირთვა.  პირველ  რიგში სამართლებრივი დატვირთვა.  დარწმუნებული ვარ, რომ ამ საქმეს  მოვიგებთ. თავის დროზე კარგად იქნა ყველაფეირ მომზადებული  წინა ხელისუფლების მიერ.  ამ საქმის მოგების შემდეგ საქართველოს ეძლევა დამატებითი საერთაშორისო სამართლებრივი არგუმენტები და მათ შორის, სხვა სასამართლოებშიც აწარმოოს საქმე. სამწუხაროდ, „ქართული ოცნების“ ხელისუფლებამ გააჩერა პროცესი საერთაშორისო სასამართლოს ფარგლებში, ჩვენ იქ შეგვეძლო კონსულტაციების გაგრძელება რუსეთთან დევნილების დაბრუნების საქმეზე, მაგრამ ეს შეაჩერა. იმ საქმესთან მიმართებაში გვექნება დამატებითი არგუმენტები. რაც შეეხება კონკრეტულ იქნება ეს კომპენსაცია თუ სხვა ტიპის დავალდებუელბა რუსეთის, ამაზე  უკვე მთავრობას მოუწევს დამატებითი მუშაობა, რომ ეს იქნას რეალურად  აღსრულებული“. 
ნიკა მელია: „ - მისასალმებელია, თუ საბოლოო ჯამში ხელისუფლება მოეგო გონს და იგი  რიტორიკულად თუკი აღიარებს, რომ ომი 2008 წელს დაიწყო რუსეთმა. ეს ადამიანები წლების წინ საპირისპიროს საუბრობდნენ და სიმართლე არასოდეს, არსად, არცერთ დროსა და სჯვრცესი არ დამალულა და დარწმუნებული ვარ, იქნება შესაბამისი სამართლიანი გადაწყვეტილება მიღებული საერთაშორისო სასამართლოს მიერ, ველოდები მხოლოდ ერთადერთ სწორ გადაწყვეტილებას.“ 

აკაკი ბობოხიძე: „ - იქიდან გამომდინარე, რომ ვართ მართლები, სრული შანსია იმისა, რომ სტრასბურგის სასამართლო მოვიგოთ, ოღონდ მთავარია, საქართველოს ხელისუფლებამ ნამდვილად წარადგინოს ყველა ის მტკიცებულება, რომლის წარდგენლის შესაძლებლობაც საქართველოს, როგორც სახელმწიფოს ჰქონდა. ერთადერთი პრობლემა და ერთადერთი წუხილი რაც მე მაქვს, არის ჩვენი ხელისუფლების შინაგან მზაობაში ბოლომდე და ნამდვილად დაუპირისპირდეს რუსეთს იმ ნაწილში, სადაც ამ დაპირისპირების საფუძველი არსებობს. იმიტომ, რომ ჩვენ გვესმის ერთი მხრივ, ხელისუფლების წარმომადგენლების განცხადება, რომ საქართველომ დაიწყო 2008 წლის ომი, მეორეს მხრივ, ახლა უკვე განცხადებები, რომ რუსეთი 2006 წილდან ემზადებოდა საქართველოსთან ომისათვის.”

ზურაბ ჭიაბერაშვილი: „ - რუსეთმა შეიძლება ნებისმიერი ჩვენი მწყობრი ნაბიჯის საპირისპიროდ რა თქმა უნდა გამოიჩინოს აგრესია, მაგრამ რაც უფრო მწყობრი სტრატეგია გვექნება, რაც უფრო ჩირგვებში არ ჩავრგავთ თავს და საერთაშორისო არენაზე მით მეტად ვილაპარაკებთ, მით მეტად ძვირი იქნება ფასი, რაც რუსეთმა უნდა გადაიხადოს თავისი აგრესიისთვის და შესაბამისად, ეს არის ერთადერთი შემაკავებელი ფაქტორი რუსეთისათვის, რომ მან არ გადადგას უფრო მეტად აგრესიული ნაბიჯები“.

გიორგი კანდელაკი: „ - ჩვენ იმედი გვაქვს, რომ საქართველო ამ სარჩელს მოიგებს, მაგრამ მთავარია, რომ არ შეასუსტოს მთავრობამა აღსრულებასთან დაკავშირებით ყურადღება, რადგან ჩვენ უკვე ვნახეთ, რომ მეორე სახელმწიფოთაშორისი სასჯელის შემთხვევაში  2006 წელს რუსეთის ფედერაციამ ათასობით ქრთველის დეპორტაციის შემთხვევაში ქართული ოცნების მთავრობის სუსტი მუშაობის გამო, იმ ათასობით ადამიანმა კუთვნილი კომპენსაცია ვერ მიიღო“. 

დავით ბაქარაძე: „ - ყოვლეთვის რთულია გადაწყვეტილების გამოტანა მაშინ, როდესაც საქმის ერთ მხარეს არის რუსეთი, ნამდვილად დიდი და მნიშვნელოვანი ქვეყანა ევროპისთვის და მათ შორის სტრასბურგის სასმართლოსთვისაც, მაგრამ,  დღეს საერთაშორისო პოლიტიკური კონტექსტი არის ძალიან ხელსაყრელი და დღეს, როგორც არასდროს ნათლად არის ჩამოყალიბებული  საერთაშორისო პოზიცია, რომ რუსეთი არის აგრესორი. 

ლევან გერაძე: „ - დღესდღეობით რუსეთს უფრო აწყობს საქართველოსთან უკეთესი ურთიერთობები ჰქონდეს, ვინაიდან მას სურს, რომ აჩვენოს, რომ ის არ არის ე.წ "იზგოი" საერთაშორისო ურთიერთობებში... ვითარებაც საკმაოდ ცვალებადია. კორეის საკითხი, ირანის დაძაბულობა, ბევრი რამ ხდება მსოფლიოში ისეთი, რამაც შეიძლება რუსეთის პოლიტიკაზე გავლენა მოახდინოს“.

თამარ ხულორდავა: ძალისხმევას არ დავიშურებთ იმისთვის, რომ რუსულმა მხარემ ბოლომდე იწვნიოს პასუხისმგებლობა („იმედი“)

თამარ ხულორდავამ „ქრონიკის“ 17 საათის გამოშვებაში ისაუბრა.

თამარ ხულორდავა: „ - ნამდვილად იყო ძალიან მნიშვნელოვანი დღე, ძალიან მნიშვნელოვანი მოსმენა გაიმართა სტრასბურგში ადამიანის უფლებათა საერთაშორისო სასამართლოში და ნამდვილად, საქართველოს პოზიციები იყო ძალიან დამაჯერებლად და ძალიან მაღალ დონეზე წარმოდგენილი, ეს არის ცალსახა და ერთმნიშვნელოვანი… რუსეთის მხარე ისევ აკეთებს აპელირებას მხოლოდ დემაგოგიაზე, ფაქტების დამახინჯებაზე და ეს მისი ასე ვთქვათ ჩვეული ხელწერაა არა მხოლოდ საქართველოში, არამედ სხვა ქვეყნებშიც და სწორედ ამიტომ, ამ საქმეს აქვს პრეცენდენტული და ძალიან დიდი მნიშვნელობა აქვს მას არა მხოლოდ საქართველოს კონფლიქტებთან მიმართებაში, არამედ სხვა ქვეყნებში რუსეთის აგრესიასთან და მის როლთან დაკავშირებით... ეს არის ძალიან სერიოზული პრობლემა, იმიტომ, რომ ნამდვილად ევროსაბჭოს დაფინანსებაში საკმაოდ დიდი არის რუსეთის წვლილი და ეს არის სერიოზული ფინანსური ბერკეტი, რომელსაც მოურიდებლად და ესე ხმამაღლა, შანტაჟის ფორმით იყენებს რუსეთის მხარე, როგორც ჩანს. რუსეთი არ დააკლებს ლობირებას, რა თქმა უნდა ამ თემას, მაგრამ ქვეყანა არ არის ჩალით დაფარული... ჩვენ, ჩვენის მხრივ არ დავაკლებთ ძალისხმევას იმისთვის, რომ პასუხისმგებელმა მხარემ ბოლომდე იწვნიოს ეს პასუხისმგებლობა, ანუ ჩვენი მხრიდან ამას არ მოაკლდება მცდელობა და ენერგია.“
სტრასბურგში მიმდინარე პროცესებს აშშ-დან გამოეხმაურნენ საგარეო საქმეთა და თავდაცვის მინისტრები
ისინი ამბობენ, რომ  საქართველომ საკმაოდ ბევრი იმუშავა რუსეთის წინააღმდეგ სარჩელთან დაკავშირებით. მტკიცებულებები არის მყარი და არგუმენტირებული და ისინი აცხადებენ, რომ აუცილებელია იყოს გადაწყვეტილება ადეკვატური. 

ლევან იზორია: „ - საკმაოდ მყარი მტკიცებულებები წარვუდგინეთ სტრასბურგის სასამართლოს, რაც გვაძლევს იმის საფუძველს, რომ სასამართლო მიიღებს ადეკვატურ გადაწყვეტილებას, სადაც აშკარად იქნება რუსეთის მხრიდან კონვენციით გათვალისწინებული ცალკეული მუხლების დარღვევა, ასე რომ ამ მტკიცებულებების საფუძველზე, ჩვენ გამოვთქვამთ იმედს ადეკვატური გადაწყვეტილების შესახებ“.

მიხეილ ჯანელიძე: „ - ქართული მხარე წარსდგა ძალიან ბევრი ფაქტით, არგუმენტით. ეს იყო ძალიან კარგად მომზადებული პროცესი და ჩვენ დარწმუნებული ვართ, რომ სასამართლო მიიღებს შესაბამის გადაწყვეტილებას, რომელიც არის ჩვენი ქვეყნისთვის უმნიშვნელოვანესი ქვეყნის ტერიტორიული მთლიანობისთვის, დეოკუპაციისთვის და საერთაშორისო სამართლის შესაბამისად კონფლიქტის დარეგულირებისთვის“.

ლევან მესხორაძე: ქართველმა იურისტებმა შეძლეს საკმაოდ მყარი პოზიციებისა და მტკიცებულებების წარდგენა რუსეთის წინააღმდეგ (“მაესტრო“)

ადამიანის უფლებათა ევროპულ სასამართლოში სახელმწიფო წარმომადგენლობის დეპარტამენტის ყოფილმა ხელმძღვანელმა  ლევან მესხორაძე „მაესტროს“ 20 საათის საინფორმაციო გამოშვების პირდაპირ ეთერში ისაუბრა. 

ლევან მესხორაძე: „ - თავისთავად ეს საქმე არის პრიციპული და ძალიან მნიშვნელოვანი ჩვენი ეროვნული ინტერესებისთვის და მნიშვნელოვანია, რომ მთელი მთავრობა ორგანიზებულად და კოორდინირებულად მუშაობდეს ამ საქმეში წარმატების მისაღწევად... ქართველმა იურისტებმა შეძლეს საკმაოდ მყარი პოზიციებისა და მტკიცებულებების წარდგენა რუსეთის წინააღმდეგ და მეორე მხრივ რუსეთის ფედერაციის წარმომადგენელთა შეპასუხება და მათი არგუმენტები იყო ქართული არგუმენტებთან შედარებით საკმაოდ სუსტი და ვიტყოდი უსუსურიც კი... დღევანდელი სხდომა არ არის ერთადერთი მნიშვნელოვანი ფორუმი, რომელიც გადაწყვეტს ამ საქმის ბედს... ამ საქმის არსი არ არის მხოლოდ გამარჯვების მოპოვება, ზოგადად და მორალური უპირატესობის მოპოვება იმ მძიმე და ტრაგიკულ მოვლენებზე, რომელსაც ადგილი ჰქონდა ომის დროს და ომის შემდგომ პერიოდში. ამ საქმის მთავარი არსი მდგომარეობს შემდეგში, რომ ჩვენი მიზანია რუსეთის ხელისუფლების საერთაშორისო სამართლებრივი პაუსხისმგებლობა დადგეს, უამრავი დარღვევებისთვის, რომელსაც ადგილი ჰქონდა აგვისტოს ომის დროს და შემდომ პერიოდში. ეს დარღვევები ეხება მრავლობით მკვლელობებს და დახვრეტებს, სოფლებისა და ქალაქების გადაწყვას, ადამიანთა წამებას და ასე შემდეგ, მაგრამ სამართლებრივად აქ არის შემდეგი სიტუაცია. რუსეთი მხოლოდ მაშინ აგებს პასუხს ზემოთ ხსენებული დარღვევებისთვის, თუ დადგინდება, რომ მას აქვს ოკუპაცია საქართველოს ტერიტორიებზე… და ქართულმა მხარემ ეს უნდა დაამტკიცოს... შედეგიც ამასთან არის კავშირში, რომ პირველად საერთაშორისო დონეზე და ურთიერთობებში დადგინდება, რომ რუსეთს გააჩნია კონტროლი ამ ტერიტორიებზე და ეს კონტროლი კი ნიშნავს შემდეგს, ერთი რუსეთი პასუხს აგებს თავად მისი ორგანოების მიერ ჩადენილი დანაშაულებისთვის ეს ერთი და მეორე, რუსეთს მოუწევს აიღოს პასუხისმგებლობა სეპარატისტი ოსებისა და მათი დაჯგუფებების პარამილიტარისტული დაჯგუფებების მოქმედებებზეც. ეს ორმხრივი პასუხისმგებლობის აღება კი არის პრინციპში და მთლიანობაში ჩვენი ქვეყნის ეროვნული ინტერესი… რუსეთს აქვს ფინანსური ბერკეტები და ასევე მას აქვს სურვილი, რომ დატოვოს ევროპის საბჭოს სისტემა და იცით, რომ სტრასბურგის სასამართლო ამ სისტემაში შედის, გამორიცხული არაფერია და რუსეთი ამით იმუქრება მრავალი წელია. რუსეთმა აამოქმედა თავისი ფინანსური ბერკეტი და უკვე არა პირველი შემთხვევა, არამედ რამდენიმე წელია შეუწყვიტა დაფინანსება, რითაც რთულ მდგომარეობაში ჩააყენა ევროპის საბჭო, მაგრამ ჩვენ არ ვსაუბრობთ პოლიტიკურ ფორუმზე, ჩვენ ვსაუბრობთ სტრასბურგის სასამართლოზე, ტრიბუნალი, რომელიც არის სასამართლო და მისი მიუკერძოებლობა კითხვის ნიშნის ქვეშ არ დგას, ეს ჩვენთვის ცუდი იქნება თუ რუსეთი დატოვებს ევროპის საბჭოს, მათ შორის ამ საქმისთვის. მიუხედავად იმისა, რომ არ ამართლებს და ვერ გამოდგება სამართლებრივად ამ ქვეყნის ხელისუფლებისთვის, რომ თავიდან აგვირიდოს ჩვენ, მაინც ეს შეასუსტებს ჩვენს ბერკეტებს ამ საქმის აღსრულების ფარგლებში თუ და აუცილებლად ჩვენ ამ საქმეს მოვიგებთ.“
სტრასბურგის გადაწყვეტილებას ელოდებიან საოკუპაციო ხაზთან  მცხოვრებლები 
ასგილობრივები აცხადებენ, რომ ხშირია გატაცებების შემთხვევები და ადამიანის უფლებების დარღვევა. 

აკაკი კასრაძე: „ - კეთილმოწყობილები ვიყავით, დავკარგეთ სულყველაფერი. 6 სული საქონელი მყავდა, წაასხეს და ვინ წაასხა ღმერთმა იცის, გავიქეცით, 10-ში გავედით, მანამდე პადვალში ვიმალებოდით და მერე 10-ში გავიქეცით, რომ უკვე შემოვიდა რუსი, გავიქეცით უკვე, მეტი გზა არ გვქონდა. მამაჩემი ვერ გავიყვანეთ, იმიტომ რომ ლოგინად იყო ჩავარდილი და არავის არ ეგონა, თუ ეს ცეცხლობანა იქნებოდა და ცეცხლს წაუკიდებდნენ სახლებს, ვის ეგონა ეგ. მაგრამ მოხდა უბედურება და დაწვეს ის კაცი, ცოცხლად დაწვეს. სამალიოტი რომ წამოვიდა, 8 ბომბი იყო ჩამოვარდნილი, ჩამოაყოლა, მაგრამ სახლებს არ მოარტყეს, სახლები არ გაიმეტეს.“
ზოია კასრაძე: „ - აი იქ დარჩა ჩვენი გზა, ნასახლარიც დარჩა ომის მერე. ეს მავთულხლართები გაგვიკეთეს, აქამდე უფრო გვეშინოდა ხოლმე და ახლა აღარაფრის აღარ გვეშინია უკვე, შევეგუეთ ასეთ ცხოვრებას. კამერებია და გვიცქერიან იქიდან. იშვიათად ვხედავთ ხოლმე უკვე ხალხს, კამერებით აფიქსირებენ ვინ გავდივართ, ვინ შემოვდივართ, ბევრი ადამიანია ჩვენნაირად, ზოგი საერთოდ ვერ შევიდა თავიანთ მიწა-წყალზე და ჩვენ მაინც შემოვედით, ზოგი საერთოდ ვერ შევიდა. სულ დამწვარ-დადაგულია და გამორეკეს ხალხი, იმდენი ხალხია, ცხოვრებენ კოტეჯებში საწყალი ხალხი, თავიანთი მიწა-წყალიც არ აკუთვნეს.”
აბაშიძე-კარასინის მორიგი შეხვედრა  პრაღაში 24 მაისს გაიმართება („მაესტრო“)

სატრანსპორტო და ეკონომიკური საკითხების გარდა საუბარი სხვა უფრო მძიმე თებესაც შეეხება, მათ შორის არჩილ ტატუნაშვილისა და გიგა ოთხოზორიას მკვლელობის საქმეებს, ასევე რუსეთ-საქართველოს შეთანხმებას ტვირთბრუნვის მონიტორინგის თაობაზე. მმართველ გუნდში ფიქრობენ, რომ ოკუპანტ სახელმწიფოსთან კომუნიკაციის ყველა რესურსი თბილისმა მაქსიმალურად უნდა გამოიყენოს. 

ზურაბ აბაშიძე: „ - დასაწყისში მე შევეხები ისეთ მთავარ საკითხს, როგორიც არის ტატუნაშვილისა და ოთხოზორიას მკვლელობა. პირადად ჩემი ინიციატივით წამოვწევ აუცილებლად მიუხედავად იმისა, რომ ჩვენი მანდატი ასეთი საკითხების განხილვას არ ითვალისწინებს“. 

განსახილველ თემებს შორისაა საბაჟო მონიტორინგის შეთანხმებაც, რომელზე საუბარიც საქართველო-რუსეთ-შვეიცარიას შორის ჯერ კიდევ 2011 წლს დაიწყო, თუმცა რუსეთის მოთხოვნების გამო პროცესი გაჭიანურდა და კრემლმა დოკუმენტს ხელი მხოლოდ გასულ კვირას მოაწერა. 

ზურაბ აბაშიძე: „ - შვეიცარიული კომპანიების მონიტორების განთავსება გათვალისწინებულია, როგორც რუსეთის, ასევე საქართველოს ტერიტორიებზე იქნება სავაჭრო კორიდორი ამ შეთანხმების შესაბამისად, ამ სავაჭრო კორიდორების დასაწყისსა და ბოლოში უნდა განთავსდეს შვეიცარიელი მონიტორები.“ 

ზაზა გაბუნია: „ - ეს არის ომის შემთხვევა, არა სამხედრო თვალსაზრისით და საომარი მოქმედებების პირობებში, არამედ იმ პირობებში, რასაც ჩვენ ვხედავთ. მცოცავი ანექსია, ჩვენი მოქალაქეების გატაცება, მათი უფლებების დარღვევა და მეტიც, მკვლელობა საქართველოს მოქალაქეების. ამ პირობებში ბუნებრივია ნებისმიერი ფორმატი, სადაც ჩვენ შეგვეძლება დავსვათ საკითხები, ვისაუბროთ ამ საკითხებზე პრინციპულად არის მნიშვნელოვანი, რა თქმა უნდა მათ შორის ეს ფორმატი.“ 

გიორგი გაჩეჩილაძე: „ - რუსეთს რომ რაიმე გარკვეული ინიციატივები ჰქონდეს, ეს ორი ფორმატი საკმარისია, რომ მან აგრძნობინოს საქართველოს ხელისუფლებას, რომ უნდა მოლაპარაკებაზე წამოსვლა, დანარჩენი ეს ლაპარაკები, ჩასვლა-ჩამოსვლა და ვითომ მოლაპარაკებები, ყველაფერი არის სისულელე. ამას აჩვენებს საერთაშორისო დიპლომატიური პრაქტიკა და ისტორიაც.“ 

გია ვოლსკი: „ - არის შეთანხმება, რომელსაც ხელი მოაწერა საქართველო-რუსეთმა. არის ჩამოყალიბებული პოზიციები და მუშაობა უნდა ყველაფერს. მუშაობა ინტენსიური და ერთ-ერთი სეგმენტი ამ სამუშაოებისა არის ფორმატი, როემლსაც კარასინი-აბაშიძის მოლაპარაკების ფორმატს ვუწოდებთ, ასე რომ მუშაობა არის საჭირო ყველა თემაზე მოლოდინები საკმაოდ პოზიტიური გვაქვს.“ 
აკაკი ბობოხიძე: „ - რუსეთი ყოველთვის ედება, რომ ამ ვალდებულებებისაგან თავი დაიძვრინოს, მაგრამ ვიმეორებ, მე ნაკლებად მაინტერესებს საბოლოო სედეგის მიხედვით რა თქმა უნდა მნიშვნელოვანია რას იზავს რუსეთი, მაგრამ იმისთვის, რომ საბოლოო შედეგი დადგეს, გაცილებით უფრო მნიშვნელოვანია რას იზავს საქართვეკოს ხელისუფლება, რამდენად მიზანდასახული იქნება ის რუსეთთან ურთიერთობებში იყოს პრინციპული და არ დათმოს თავისი პოზიციები იქ, სადაც ჩვენი პოზიციების დაცვა ნამდვილად შეგვიძლია და ჩვენი პოზიციების ნამდვილად შეგვიძლია საერთაშორისო თანამეგობრობის ნებისმიერ ფორმატში“. 

რესპუბლიკის დამოუკიდებლობის 100 წლის იუბილეს სხვადასხვა ღონისძიებებით აღნიშნავენ

სამხედრო აღლუმი არც წელს გაიმართება. განსაკუთრებული ყურადღება  დაეთმობა იმ ღონისძიებას, რომელიც დაიწყება მოსწავლე ახალგაზრდობის სასახლეში 5:10 საათზე და რომლის დროსაც მოხდება საქართველოს დამოუკიდებლობის გამოცხადების  ინსცენირება. ღონისძიების ორგანიზატორებმა, რეჟისორმა ბასა ჯანიკაშვილმა აღადგინეს სცენები არქივში მოძიებული მასალის საფუძველზე.

ზაალ ჩიქობავა: „ - ემოციები ალბათ ძალიან ჭარბობს ამ შემთხვევაში. ამიტომ, ცოტა რთულია იფიქრო იმაზე, რომ უნდა ნოე ჟორდანია ასე ვთქვათ განასახიერო მისი მდგომარეობა იმ მომენტში. იმიტომ, რომ როდესაც ამ ტექსტს კითხულობ ხვდები რამდენად დატვირთული იყო მათი გულები, მათი ტვინი და მათი სული და რამდენად ძლიერი იყო მათი ენერგეტიკა იმისათვის, რომ ჩვენი ქვეყანა დამოუკიდებელი ყოფილიყო. ალბათ სწორედ ამ ენერგეტიკამ გაუძლო ეს 100 წელი და დღეს ჩვენ ისევ დამოუკიდებელი ქვეყანა ვართ“. 

ბასა ფოცხიშვილი: „ - ფოტომასალაც კი 1918 წლის ეროვნული საბჭოს სხდომის არ არსებობს. ამიტომ, ჩვენ ყველაფერი ეს გავაკეთეთ აქტის ჩანაწერებით, აბსოლუტურად ყველა სიტყვა არის ზუსტად ისევ შენარჩუნებული, დეკორაცია აღდგენილი არის 1919 წლის ფოტოებიდან, მასალიდან, მაგრამ ალბათ იქნებოდა იგივე. ერთადერთი შეიძლება ვთქვათ იმ წუთას გერბი არ ყოფილიყო. 17:10 საათზე დაიწყო ეროვნული საბჭოს სხდომა და დამოუკიდებლობა უკვე გამოცხადდა 17:10-ზე.“ 

თათა სვანიძე: „ - ძირითადად იქნება 1918-1921 წლების ისტორიის ჩვენება მოსული სტუმრებისათვის. ბავშვებისთვის იქნება აუცილებლად გასართობი აქტივობები. 12 საათზე დაიწყება ფიცის დადების საზეიმო ცერემონია, რომელიც თავისუფლების მოედანზე იქნება და  წელს განსაკუთრებულია ფიცის დადების ცერემონია იმით, რომ 5 სხვადასხვა რეგიონიდან იქნება ჩართვა, რომელიც თავს მოიყრის თავისუფლების მოედანზე და წელს მნიშვნელოვანია, რომ ერთი კოლოფი წარმოდგენილი იქნება 1918 წლის ისტორიული კოსწიუმით, რომელიც ისტორიკოსებთან ერთად აღვადგინეთ.“ 

წვევამდელების ფიცის დადება იქნება მთავარი სამხედრო კომპონენტი 100 წლისთავისადმი მიძღვნილ ღონისძიებებში. ოპოზიცია აპროტესტებს იმ ფაქტს, რომ აღლუმი 100 წლისთავზეც საქართველოს დამოუკიდებლობის გამოცხადებიდან ხელისუფლებამ ამ ღონისძიებაზე კიდევ ერთხელ თქვა უარი. მმართველ გუნდში მიიჩნევენ, რომ აღლუმი არ არის საჭირო საზეიმო ღონისძიებისთვის,  სამხედრო კომპონენტი - წვევამდელების ფიცის დადების საზეიმო ცერემონია საქართველოს სხვადასხვა ქალაქებში, ეს საკმარისი იქნება.
ლევან იზორია: „ - დემონსტრირება ტანკების, მძიმე  ტექნიკის არც ამ პოლტიკასთან არის თანხვედრაში და არც ისეა მისაღები, გამომდიანრე იქიდან, რომ ჩვბენ მთავარია მასშტაბურობას ვუზურუნველყოფთ 26 მაისს.“
ირაკლი სესიაშვილი: „ - ცივი ომის დროს აღლუმის არსი ორ დაპირისპირებულ დიდ მხარეებს შორის იყო ის, რომ მოეხდინათ ერთმანეთის წინააღმდეგ საკუთარი ძალისა და ტექნიკის დემონსტრირება და რაც იყო იმ საუკუნისთვის, იმ  სივრცისთვის ზემოქმედების გარკვეული მექანიზმი. 21-ე საუკუნეში აღლუმი და ზოგადად ზეიმს უნდა ჰქონდეს ზეიმის ფორმა და ჩვენ ჩვენი იარაღით და ტექნიკით ვერავის ვერ გავაკვირვებთ. ჩვენ ასეთ დიდ ზეიმებზე, როგორიც არის ჩვენი 100 წლის იუბილე აქ მეტი სიხარული და მეტი სიკეთის დემონსტრირება უნდა მოვახდინოთ“.

გია ვოლსკი: „ - სამხედრო კომპონენტი იქნება ძალიან სერიოზულად წარმოდგენილი და მნიშვნელოვანწილად ამას ექნება სამშვიდობო არსი, სამშვიდობო შინაარსობრივი დატვირთვა ეგ ერთი საკითხი და მეორე, სამხედრო მომზადება და არმიის მომზადება საკმაოდ ნათლად ჩანს უკვე რეალურ ოპერაციებში, რომელსაც ჩვენი თავდაცვის სამინისტრო ატარებს“. 

ნიკა რურუა: „ -  ჩვენი ჯარი შექმნილია წინა წლებში თავის მთელი ტექნიკით, თავის მთელი შენაერთებით, თავის ჰარმონიზაციით ნატოსთან და როგორც ჩანს ამის გახსენება საზოგადოებისთვის არ უნდათ, რაც თავისთავად სირცხვილია, ეს მიანიშნებს მათ ღრმა კომპლექსებზე. მეორეც, იმისთვის თუ მშვიდობა გვინდა, უნდა ვაჩვენოთ მზაობა თავდაცვისთვის. ამიტომ არის  აღლუმი. აღლუმს როცა აკეთებ, ისე ვითომ არაფერი არ ხდება, ვითომ შენი ქვეყანა ოკუპირებული არ არის, ვითომ შენ მზად არ ხარ ბრძოლისთვის, მეტ აგრესიას ეპატიჟები მტრისგან. საჭიროა ვაჩვენოთ ერთიანობა და მზადყოფნა ჩვენი თავისუფლების დემოკრატიის დასაცავად.“ 

ირმა ნადირაშვილი: „ - იმის ნაცვლად, რომ ესეთი თარიღები გამოვიყენოთ სწორედ საქართველოს წარმოსაჩენად, ჩვენი მომავლისთვის, ამის ნაცვლად დრო ისევ იკარგება ფუჭ დავაში უნდა იყოს თუ არა აღლუმი. სამწუხაროა, რომ ჩვენ გვყავს ხელისუფლება, რომელიც გადაწყვეტილებებს იღებს არა იმის მიხედვით რა წაადგება ქვეყანას, არამედ იმის მიხედვით ვინ არის პრეზიდენტი, მათთვის მოსაწონია თუ არა ეს ადამიანი, ანდობენ თუ არა მას აღლუმის ჩაბარებას. სამწუხაროა რომ ამ პერსონალურ გადაწყვეტილებებს და ამ კატა-თაგვობანას თამაშს პრეზიდენტთან ეწირება ესეთი მნიშვნელოვანი საკითხები“. 

დიმიტრი შაშკინი: „ - სამხედრო აღლუმი ეს არ არის ფუფუნება. სამხედრო აღლუმი არ არის შოუ, სამხედრო აღლუმს გააჩნია ძალიან დიდი ფსიქოლოგიური დატვირთვა, როგორც ხალხისთვის, ასევე ჯარისთვის, რადგან ხალხი და ჯარი არის ერთი ორგანიზმი, მაგრამ ყველასთვის გასაგებია, რომ ყოველდღიურ რეჟიმში ურთიერთობა არ აქვს, იგრძნოს ჯარმა ხალხის სიყვარული ესეთი შესაძლებლობა ყოველდღიურ ცოცხალ რეჟიმში ჯარს არ გააჩნია“.

26 მაისს თავისი პროგრამა ექნება საქართველოს პრეზიდენტსაც. 100 წლის იუბილესთან დაკავშირებით სულ 100 ზე მეტი ღონისძიებაა დაგეგმილი ქვეყნის გარეთ და ქვეყნის შიგნითაც. 

დალია გრიბაუსკაიტე 25 მაისს თბილისს სამუშაო ვიზიტით ეწვევა (საზოგადოებრივი მაუწყებელი)
ლიტვის პრეზიდენტი დელეგაციასთან ერთად 26 მაისს დაგეგმილ ღონისძიებებში მიიღებს მონაწილეობას და თავისუფლების მოედნიდან ქართველ ხალხს მიმართავს.

საქართველოში ვიზიტამდე პირველ არხთან ექსკლუზიურ ინტერვიუში დალია გრიბაუსკატე დამოუკიდებლობის დღეზე, ოკუპაციაზე, ევროკავშირთან ინტეგრაციასა და ივლისში ნატო-ს სამიტზე საუბრობს.

დალია გრიბაუსკაიტე: „ - ქართველი ხალხის მიმართ ჩემი მთავარი გზავნილია, რომ ირწმუნონ საკუთარი თავის. ქართველმა ხალხმა უნდა იამაყოს საკუთარი ქვეყნით. თქვენ უნდა იყოთ ამაყი იმით, თუ როგორ გზა გაიარეთ, როგორ განვითარდა ქვეყანა, რა პერსპექტივები გაქვთ, როგორ პატივისცემას და სიყვარულს​ იმსახურებთ ლიტვიდან. მოხარული ვარ, რომ საქართველოში მივემგზავრები. მინდა, მოგილოცოთ 100 წლის იუბილე და მოხარული ვარ, რომ ერთად აღვნიშნავთ საქართველოს დამოუკიდებლობის დღეს და თავისუფლებას. თქვენ სწორ გზაზე ხართ. კარგად იცით, რა გსურთ. საქართველოს მომავალი მხოლოდ თქვენზეა დამოკიდებული. ჩვენ მხარს გიჭერთ და თქვენ გვერდით ვდგევართ. საქართველოს მიერ მიღწეული პროგრესი თვალშისაცემი და ნათელია. საქართველოს პროგრესი შეაფასა და არიარა ევროკავშირმაც. 
ასოცირებული პარტნიორებიდან საქართველო მოწინავე ქვეყანაა. სავაჭრო ბრუნვა, მარტო ლიტვასა და საქართველოს შორის 1 წელიწადში 31%-ით გაიზარდა. მე მოვუწოდებ საქართველოს რეფორმების გაძერებისკენ. ანტიკორუფციული პროგრამების განხორციელებისკენ, მართლმსაჯულების რეფორმის გაგრძელებისკენ, რათა მართლმსაჯულება უფრო დამოუკიდებელი გახდეს. ეს არის ის ყველაფერი,  რაც თქვენ თავად ძალიან კარგად  იცით. მზად ვათ, ამ გზაზე მხარი დაგიჭიროთ. ლიტვა თქვენს გვერდით არის, დაწყებული ეკნომიკური ურთიერთობიდან,  რეფორმებითა და სამხედრო თანამშრომლობით გაგრძელებული. ჩვენ გვაქვს კარგი გამოცდილება ავღანეთში თანამშრომლობის. ჩვენც და თქვენც ძალიან კარგად ვიცით, რა უნდა გვაკეთოთ ევროკავშირის წევრობის მისაღწევად, 10-წლიანი რეფომრები დაგვჭირდა, ამის შემდეგ 3-4 წელი იყო მოლაპარაკებები. ძალიან ბევრია დამოკიდებული სუბიექტურ და ობიექტურ მიზეზებზე. ობიექტური მიზეზები თქვენი რეფორმები, თქვენი  სისტემის ტრანსპარენტულობა, მართლმსაჯულების დამოკიდებულება, ეს არის საკითხები, რომელიც ევროკავშირის ყველა წევრი ქვეყნისთვის ძალიან მნიშვნელოვანია. არსებობს სუბიექტური ელემენტი და ეს არის შესაძლებლობის ფანჯარა, რაც ნიშნავს ევროკავშირის ქვეყნების მზადყოფნას საქართველოს მისაღებად. ეს სუბიექტური  ელემენტი დამოკიდებულია გეოპოლიტიკურ სიტუაციაზე, გეოპოლიტიკურ უსაფრთხოებაზე, მაგრამ მთავარია, რომ ინტეგრაცია არის საქართველოს პერსპექტივა. დროზე არ მსურს სპეკულაცია,  მნიშვნელოვანია,  რომ საქართველო ევროპული მომავლის გზაზეა... 2008 წლის ომის შემდეგ ჩვენ ვნახეთ რუსეთის აგრესიული ნაბიჯები უკრაინაში, სირიაში და მილიტარიზაცია კალინინგრადში. დასავლეთის და ბალტიისპირეთის ქვეყნების წინააღმდეგ რუსეთის აგრესიული სამხედრო წვრთნები ბელარუსიის საზღვართან. საქართველო იყო ქვეყანა, რომელმაც პირველი დარტყმა მიიღო. ძალიან მნიშვნელოვანია ვთქვათ, რომ ევროპაში არავინ არასდროს შეეგუება საქართველოს ოკუპაციას. ჩვენ მხარს ვუჭერთ საქართველოს ტერიტორიულ მთლიანობას, სუვერენიტეტს და ასევე, აღსანიშნავია, რომ  2008 წლის ომი ჩვენთვის გაკვეთილი იყო. მაგ., 2008 წელს რაც მოხდა საქართველოში, მას არ მიეცა საკამრისი საერთაშორისო შეფასება,  ყველამ იფიქრა, რომ ეს იყო მცირ ინციდენტი, ერთჯერადი ქმედება, რომელიც არ განმეორდებოდა, მაგრამ მოხდა საპრისპირო. ჩვენ ვნახეთ ომი უკრაინაში, რუსეთის სხვა აგრესიული ქმედებები და   გაზრდილი საფრთხე. დიახ, ეს 2008 წლის გაკვეთილია, გაკვეთილია იმის, რომ  აგრესორს სათანადო პასუხი უნდა გაეცეს, მისი ქმედებები უნდა შეფასდეს.  რას ვხედავთ ახლა? რუსეთის წინააღმდეგ დაწესებულ სანქციებს, რუსეთის დიპლომატიურ იზოლაციას,  ეს არის ის ნაბიჯები და ის რეაქცია, რომელიც 2008 წლის ომის შემდეგ უნდა გვქონოდა.“
პარლამენტის თავმჯდომარემ გადაცემაში "პირისპირ"  ნარკოპოლიტიკის შესახებ ისაუბრა („იმედი“)

ირაკლი კობახიძის განმარტებით, ახალ კანონპროექტს საშემოდგომო სესიამდე, სავარაუდოდ ივნისში ან ივლისში შეიმუშავებენ. მისივე თქმით, გუნდში პოზიციების დაახლოებას მნიშვნელოვნად შეუწყო ხელი იმან, რომ უმრავლესობის სხდომაზე დისკუსიას ბიძინა ივანიშვილი უძღვებოდა. კობახიძე ამბობს, რომ უნდა ჩამოყალიბდეს მომხმარებლისთვის ჰუმანური და რეალიზატორებისთვის მკაცრი კანონი. 

ირაკლი კობახიძე: „ - პრინციპულ საკითხებთან დაკავშირებით არის შეთანხმება. ყველაფერს, რა თქმა უნდა, მნიშვნელოვნად შეუწყო ხელი იმან, რომ ეს დისკუსია წარიმართებოდა ბატონი ბიძინა ივანიშვილის მიერ. კანონმდებლობა უნდა იყოს ჰუმანური მომხმარებლის მიმართ, როგორც ასეთი და უნდა იყოს კიდევ უფრო გამკაცრებული პოლიტიკა რეალიზაციის თვალსაზრისით. ყველასთან გვექნება დისკუსია ნებისმიერ ფორმატში. მთავარია, მივიღოთ ისეთი გადაწყვეტილება, რომელიც შეამცირებს ნარკოტიკების მოხმარებას.“ 

მფლობელებს კლუბ „ბასიანში“ შესვლის ნება მისცეს

კლუბს ლუქები ახსნეს. ბასიანის მფლობელები და ადმინისტრაციის თანამშრომლები პოლიციის წარმომადგენლებთან ერთად შევიდნენ კლუბის ტერიტორიაზე, იურისტთან ერთად  დაათვალიერეს ტერიტორია. მფლობელები იურისტთან ერთად შეაფასებენ ადგილზე არსებულ ვითარებას. ადგილზე იმყოფებოდა კრიმინალური პოლიციის ერთ-ერთი ხელმძღვანელი დავით ლაბაძე, რომელსაც კომენტარი არ გაუკეთებია.

ჯერჯერობით უცნობია, რა ბედი ელის აქციას, რომელიც კლუბ ბასიანი დამფუძნებლებმა თეთრი ხმაურის  მოძრაობის  წევრებთან ერთად დაგეგმეს 27  მაისს. 
ტატო გეთია: „  ახალგაღვიძებული ვარ. ჩემთვის ეს არის ხალი ინფორმაცია. ჩვენთვის სიურპრიზია. რა თქმა უნდა, კეთილგონივრული გადაწყვეტილებაა. ბრძოლას ყოველთვის აქვს აზრი. მადლობა მინდა გადავუხადო ყველა ადამიანს ვინც დგას ჩვენს გვერდით. ველოდებით ჩვენს იურისტს და მასთან ერთად ჩავალთ კლუბში... როგორც ჩანს, ეს  არის კეთილგონივრული  გადაწყვეტილება და როგორც ჩანს, ბრძოლას  ყოველთვის აქვს აზრი. ამის იქით, როგორ ვიმარჩიელო, არ ვიცი. რა თქმა  უნდა, ერთის მხრივ გახარებული ვარ იმიტომ, რომ  დახურვის წინაშე ვიყავით.  ერთ კვირაში,  1 ივნისისთვის ჩვენ გეგმა გვქონდა ასეთი. ასე, რომ ეს არის ნიუსი  ჩვენთვის... არაფერი არ ვიცი.  როგორ გავაკეთო კომენტარი ლეგიტიმაციის გარეშე.“ 

ზვიად გელბახიანი: „ - ერთი შეხედვით დაზიანებული არ არის ტექნიკა, თუმცა ამაზე დეტალურად ჩვენის მხრივ შევისწავლით, მოკლე ვადაში ვერ ვიქნებით კომპეტენტური, რომ გავცეთ პასუხები.  პირველადი დათვალიერებით დაზიანებული არ არის არაფერი და როგორც კი შევისწავლით შსს-ს გადავცემთ კონკრეტულად არ არის ამოღებული, რა გვაკლია.“
დავით ლაცაბიძე: „ - ამ ეტაპზე დასრულდა ყველა საგამოძიებო მოქმედბა, რაც იყო ჩასატარებელი შიგნით, შესაბამისად აღარ არსებობს იმის აუცილებლობა, რომ კლუბი იყოს დალუქული და გადაეცა ეს კლუბი თავის მეპატრონეებს შემდგომი განკარგვისთვის“.

ბასიანის გახსნას გამოეხმაურა კახა კალაძე.

კახა კალაძე: „ - მე მივესალმები იმას, რომ კლუბი ბასიანი ჩვეულებრივ რეჟიმში გააგრძელებს მუშაობას და საფრთხის წინაშე არასდროს არ მდგარა ის, რომ კლუბი დაიხურებოდა ან რაღაც ასეთი ტიპის განცხადებები ხელისუფლების მხრიდან არ გაკეთებულა. პირიქით ჩვენ ზოგადად ხელს ვუწყობთ დასვენებას, იმას, რომ ღამის ეკონომიკა განვავითაროთ ქვეყანაში, ქალაქში.“
„იმედის“ მიხედვით, „პარალელურად უკვე მიმდინარეობს ნარკორეალიზაციის საქმეზე დაკავებული ადამიანების საქმის განხილვა. ჯერჯერობით არ დაწყებულა ამ საქმესთან დაკავშირებით, არსებითი განხილვა, თუმცა დღეს „ქრონიკამ“ მოახერხა და მოიპოვა საქმის ერთ-ერთი მტკიცებულება, რომელსაც სწორედ პროკურატურა და გამომძიებლები განხილვის პროცესში წარადგენენ სასამართლოს წინაშე. ეს არის სატელეფონო ჩანაწერი, სადაც საუბრობენ კაფე გალერის დირექტორი და ასევე კაფე გალერის დაცვის უფროსი ვიქტორ ჟამუტაშვილი, რომელიც უკვე იმყოფება პატიმრობაში სწორედ ნარკორეალიზაციის ბრალდებით . ამ ჩანაწერში საუბარი არის სწორედ ღამის კლუბ ბასიანზე და ამავე ჩანაწერიდან, ასევე, ირკვევა ისიც, რომ ორივე მათგანი ინფორმირებული იყო იმის შესახებ, რომ ბაზარზე არსებობდა და შემოსული იყო ისეთი საშიში ნარკოტიკული ნივთიერება, რომლის მიღების შედეგადაც ადამიანები დაიღუპნენ“. 

ხათუნა ხურცილავა: „ - ვინაიდან გაუთქმელობის ხელწერილზე ხელი მაქვს მოწერილი და არ მაქვს უფლება დეტალებზე ვისაუბრო, თუ ასეთი ფაილი ნამდვილად არსებობს, მე როგორც ადვოკატი, აუცილებლად გამოვიყენებ ამ დოკუმენტს და ამ ჩანაწერს არსებითი განხილვის დროს. ჩვენ 12 მაისიდან ვამტკიცებთ იმას, რომ ნამდვილად ვიქტორ ჟამუტაშვილს აღნიშნული ბრალდება უნდა მოეხსნას. თუ ასეთი ინფორმაცია არსებობს, ჩემი დაცვის ქვეშ მყოფი არ დაუშვებდა ასეთი ნარკოტიკი შესულიყო კაფე გალერიში.“

 
ხორავას ქუჩაზე მოკლული მოზარდის მამა აქციების მოწყობას აპირებს და პოლიტიკოსების მხარდაჭერას მოელის 
ზაზა სარალიძემ საქმის  მასალები „ღია პლათფორმის“ წარმომადგენლებს გააცნო. სარალიძე ამბობს, რომ გავლენიანი მფარველების გამო, გამოძიება რეალურ დამნაშავეებს ხელს აფარებს. 2 დეკემბერს მოკლული დავით სარალიძის მამა ამბობს, რომ  პროკუტრატურა  მის დისკრედიტაციას ცდილობს. 

ზაზა სარალიძე:  „ - საპროტესტო აქციებსაც ვგეგმავთ  და პლიუს, მაქსიმალურად  მივიყვანთ ჭეშმარიტებისკენ  ამ მარაზმს... პროკურატურა ცდილობს ჩემს დისკრედიტაციას, ძალიან დიდ წინააღმდეგობას ვუწევ და თან სამართლიან წინააღმდეგობას ვუწევ, რომელიც თვითონ არ უნდათ, რომ აღიარონ... პროკურატურაში, როცა სარჩელი შემქონდა მირზა სუბელიანის წინააღმდეგ ვიღაც დამდევდა და მიღებდა ვიდეოს... პროკურატურა მაქიმალურად ცდილობს ჩემს დისკრედიტაციას. მთელი სისტემაა ჩართული, რომ ჩემი შვილის მკვლელები არ გამოაშკარავდეს. თუ არა, აქმადე ნებისმიერი მთავრობსი წარმომადგენელი ადგებოდა,  დაინტერესდებოდა ამ საქმის კორექტურობაში.  2 დეკემბერს ჩემს შვილთან ერთად მე მომკლეს, მკვდარი მეორედ არ კვდება. ბოლომდე ვიბრძოლებ, რომ ჩემი შვილის მკვლელები გამოვიდნენ სააშკარაოზე“.
ნიკა მელია: „ - პროკურატურამ ვერ დაიმორჩილა ეს ადამიანი და იცის სახელობითად მკვლელები საკუთარი ბავშვის და ამ მკვლელებს არ სჯიან და არ სჯიან მხოლოდ და მხოლოდ იმიტომ, რომ ყოფილი მაღალჩინოსნის შვილია ერთ-ერთი ბ-ნი მირზა სუბელიანის და ამ საქმეს არ დაანება თავი, დღეს როგორც ჩანს ხელისუფლებამ გადაწყვიტა, რომ უთვალთვალოს  და აშანტაჟოს და ადამიანს დიახაც სჭირდება დახმარება და გვერდში დგომა“. 

ბაჩუქი ქარდავა: „ - მას უნდა რომ დასჯილი იყვნენ ის ადამიანები ვინც არიან დამნაშავეები მისი შვილის მვკლელობაში და იცით, რომ ეს პასუხისმგებლობა და ეს ფაქტი უკვე არამხოლოდ ამ ადამიანის პრობლემაა, ეს თითოეული საქართველოს მოქალაქის პრობლემაა, როდესაც შესაძლებელია ადამიანს შვილი მოუკლან და მთელი სისტემა მას დაეჯახოს იმიტომ, რომ ვიღაცას ხელს აფარებს“. 

შოთა მალაშხია: „ - მამის პოზიცია არის შოკისმომგვრელი. იმის მაგივრად, რომ ეს ადამიანი იყოს რაღაც ცხოვრებაზე დაბოღმილი, ის იცავს სახელმწიფოებრივ ინტერესებს და ამბობს, რომ არ უნდა ბავშვებმა ერთმანეთი დახოცონ, ეს ყველაფერი ქუჩაში გადავიდეს და ა.შ. და სახელმწიფო გამოდის პირიქით, წამქეზებლად ამ პროცესების.“ 

პაატა დავითაია: „ - მოსამართლემ გაითავისოს თუ რა გადაწყვეტილება უნდა გამოიტანოს, გაითვისოს ის და ნახოს ის რეალური სურათი რაც არის და შემდგომ გადაწყვეტილება გამოიტანოს და ეს გადაწყვეტილება არ იქნება ის, რომელიც უჯრაში დარჩება და ეს გადაწყვეტილება იქნება, რომელსაც საზოგადოება და პოლიტიკური სპექტრი გააკონტროლებს.“ 

ნიკა მაჭუტაძე: „ - ჩვენ დავიწყებთ მტკიცე, რადიკალურ, სამოქალაქო და პოლიტიკურ პროტესტს, მათ შორის მძლავრი საპროტესტო აქციებით ამ საკითხთან დაკავშირებით, რათა ეს ადამიანი არ იყოს მარტო და რათა აღსრულდეს სამართალი. რათა მეორედ არ მოკლან ის ბავშვები“. 

სააპელაციო სასამართლომ ბესარიონ ხარძიანის მკვლელობაში მსჯავრდებულს უვადო პატიმრობა მიუსაჯა
სააპელაციო სასამართლომ ბიზნესმენ ბესო ხარძიანის მკვლელობისთის მსჯავრდებულს ფარიდ გურბანოვს უვადოდ თავისუფლების აღკვეთა მიუსაჯა.  მკვლეობაში დამხმარე ოლეგ დოევისთვის შეფარდებული სასჯელი 19 წლით თავისუფლების აღკვეთა კი უცვლელი დარჩა. პროკურატურს ცნობით, მსჯავრდებულებ ამჟამად მიმალვაში არიან და მათ მიმართ ძებნაა გამოცხადებული. 

საიას შეფასებით, 2017 წლის ადგილობრივი თვითმმართველობის არჩევნებზე ამომრჩეველთა ნების მასობრივი კონტროლი და პერსონალური მონაცემების გამოყენება  დაფიქსირდა 

საია-მ კენჭისყრის დღე და საარჩევნო დავები შეისწავლა. არასამათავრობო  ორგანიზაციის დასკვნის მიხედვით, კონკრეტული პოლიტიკური ჯგუფების, ე.წ. კოორდინატორების მხრიდან ხდებოდა ამომრჩეველთა აღრიცხვა და  პერსონალური მონცაემების მონიშვნა. საიას შენიშვნების ადრესატი ცენტრალური საარჩევნო კომისიაც არის.  ენმ-ის წევრები ამბობენ, რომ არჩევნებზე  ამომრჩეველთა მასობრივმა  კონტროლმა არჩევნების შედეგებზე იქონია  გავლენა. 

სულხან სალაძე: „ - კონკრეტული პოლიტიკური ჯგუფების ე,წ. კოორდინატორების მიერ ხდებოდა ამომრჩეველთა აღრიცხვა, მათი პერსონალური მონაცემების მონიშვნა. ეს შეიძლებოდა ყოფილიყო ორი პრობლემა - ის, რომ პერსონალური მონაცემების დამუშავება ხდებოდა ამ დროს კანონის მოთხოვნებთან კონფლიქტში, ასევე ეს იყო ნების გამოვლენაზე შესაძლო კონტროლი. ეს არ იყო ერთეული შემთხვევები. ეს შეინიშნებოდა ძალიან ბევრ უბანზე. ძირითადად, როგორც წესი ამის ფუფუნება აქვს  მმართველ ძალას, თუმცა მე არ გამოვრიცხავ და არ ვიტყვი, რომ შესაძლოა ეს  მხოლოდ მმართველ ძალას უკავშირდებოდა, მაგრამ თუ შევხედავთ, ვის მეტი რესურსი და საშუალება აქვს, ცხადია, ეს არის მმართველი ძალა.“
„კურიერის“ მიხედვით, „საიას ანგარიში, საარჩევნო მანიპულაციაში ბრალდებული პარტიის „ქართული ოცნების“ წევრებს არ მოუსმენიათ. ისინი შეხვედრაზე დაპატიჟეს, თუმცა არ მივიდნენ. ოპოზიცია კი, ვინც ავტორიტეტული არასამთავრობო ორგანიზაციის დასკვნას დარბაზში ისმენდა, ამბობს, ამ სქემით „ოცნებამ“ ხალხს არჩევნების მოჰპარა.“
თინათინ ბოკუჩავა: „ - ეს რეალურად გვევლინება არჩევნების კონტროლი, როგორც ერთ-ერთი მთვარი მეთოდი არჩევნების გაყალბებისა, რომელსაც ივანიშვილის მთავრობა არჩევნებიდან არჩევნებამდე ძალიან ეფექტურად იყენებს იმისთვის, რომ დარჩეს ძალაუფლებაში.“
ლევან თარხნიშვილი: „ - საუბარია მიკითხვაზე, ზეწოლაზე, დაშინებაზე, აგრეთვე ეს ზეწოლები გრძელდებოდა, როგორც უბნის გარეთ, ასევე შიგნით და ასევე ის, რომ ქართული ოცნების აქტივისები ახდენდნენ სამაგიდო სიიდან იდენტიფიცირებას ვინ მოვიდა და ვინ არა.“
ბაჩუკი ქარდავა: „ -თუ ისინი ხედავდნენ მონაცემს, რომ ის, ვისგანაც დაპირება ქონდათ, რომა რ უნდა მოსულიყვნენ არჩევნებზე, მოდიოდა ბუნებრივია იმ გარემოცვაში გრძწელდებოდა ზეწოლა, ხოლკო თუ ამომრჩეველი არ იყო მოსული მათთან სხვაგავრად მუშობდნენ, ეს იყო ტოტალური ზეწოლა ამომრჩეველზე.“
ნიკა მაჭუტაძე: „ - 2017 წლის არჩევნებზე ტოტალურად ხდებოდა ადამიანების ნების კონტროლი, ამომრჩევლისნების კონტროლი, ეს ხდებოდა ადმინისტრაციული რესურსის მეშვეობით, რა საკვირველია ეს იიყო სახელმწიფო უშიშროების სამსახურის და შსს-ს ორგანიზებული.“
პაატა მანჯგალაძე: „ - ჩვენ ვიცით, რომ ქართული ოცნება საკმაოდ დიდ შავ ფულს ხარჯავს ე.წ. კოორდინატორებში, რომელიც დაახლოებით 100 000 ადამიანია და თუ გადავამრავლებთ მათ 300 ლარზე, რომელსაც უხდიან 2 თვის მანძილზე, გამოდის 30 მლნ  ლარის შვი ფული, აი ეს ფული ახდენს ამომრჩევლის ნების დეფორმირებას“.

რეგიონული პოლიტიკისა და თვითმმართველობის კომიტეტზე აზიური ფაროსანას წინააღმდეგ ბრძოლის სტრატეგიის განხორციელების შესახებ ანგარიში მოისმინეს
დეპუტატებს ინფორმაცია გარემოს დაცვისა და სოფლის მეურნეობის სამინისტროს და რეგიონული განვითარებისა და ინფრასტრუქტურის სამინისტროს წარმომადგენლებმა გააცნეს. საუბარი შეეხო ფაროსანას წინააღმდეგ ბრძოლის ღონისძიებების პირველი შედეგებს და ქიმიური და სხვა ღონისძიებების განხორციელების ეფექტურობას. მომხსენებლების განცხადებით, ფაროსანასთან ბრძოლა ყველა შესაბამისი სტრუქტურის აქტიური მუშაობითა და კოორდინაციით მიმდინარეობს.

აკაკი ბობოხიძე: „ - ბრძოლა ფაროსანას წინააღმდეგ არ უნდა შემოიფარგლებოდს მხოლოდ იმ ნაწილით, რომელსაც ანცორციელებს სოფლის მეურნეობის სამინისტრო. ძალიან მნისვნელოვანია მოსახლეობის ჩართულობა, ან სამოქალაქო პირების ჩართულობა. ან სამოქალაქო პირების ჩართულობა მათზე ხელფასის დანიშვნით, ან სამოქალაქო აქტივისტების ჩართულობა ხელფასის გარეშე.“ 

ზაზა გაბუნია: „ - სამთავრობო კომისია, რომელიც ამ საკითხთან დაკავშირებით შეიქმნა, აერთიანებს ყველა იმ სუბიექტს აღმასრულებელი და საკანონმდებლო ხელისუფლებისგან, რომელიც უფლებამოსილია ამ საკიტხებზე თავისი რესურსებით, გადაწყვეტილების თვალსაზრისით, მიიღოს და გადადგას ისეთი ნაბიჯები, რომ ჩვენ ეს მავნებელი მწერი დავამარცხოთ და ღონისძიებები, რომელიც არის დაგეგმილი და განკუთვნილი ამ პროცესსი იყს ეფექტური. ამიტომ, ამ თვალსაზრისით მე სამთავრობო მისიის არაეფექტურობაზე ვერ გავიზიარებდი ოპოზიციის მოსაზრებას.“ 

გიორგი ხანიშვილი: „ - დღეის მდგომარეობით, გავრცელების საფრთხე აღმოსავლეთ საქართველოში არ ფიქსირდება, 10 000-ზე მეტი ფერომონია დამონტაჟებული და ფაქტობრივად, აღმოსავლეთ საქართველოში არ ფიქსირდება აზიური ფაროსანა, რაც შეეხება დაასავლეთ საქაქრთველოს, ყველაზე მეტად დაზიანებულია აფხაზეთის მიმდებარე ტერიტორიები და შემდგომ გარკვეული რადიუსით ვრცელდება ეს დაზიანებები, ანუ უფრო ნაკლებად ხარაგაულის და ზესტაფონის რაიონები, თუმცა, ჩვენ ვფიქრობთ, რომ მთლიანობაში შევძლებთ სრულ კონტროლის ქვეშ  ავიყვანოთ დასავლეთ საქართველო“. 
პარლამენტი პრეზიდენტის ხარჯებს მიზანშეუწონლად მიიჩნევს („იმედი“)

„ქრონიკის“ მიხედვით, „საქართველოს პირველ კანონმდებელს და უმრავლესობას გიორგი მარგველაშვილთან სამივლინებო ხარჯებზე კითხვები აქვთ თუმცა, ბრალდებებს პრეზიდენტი ჯერჯერობით არ პასუხობს. ოპოზიცია კი ირაკლი კობახიძის განცხადების უკან საპრეზიდენტო არჩევნებამდე სავარაუდო კანდიდატის დისკრედიტაციის მცდელობას ხედავს. მორიგი განცხადება სადავო ხარჯებზე პარლამენტის თავმჯდომარემ იმედის თოქ-შოუში გააკეთა. კობახიძე ამბობს, რომ რიცხვები მიზანშეუწონლად გაბერილია.
გიორგი აბაშიშვილს ადმინისტრაციის ხარჯებზე საუბარი არ სურს. 

ირაკლი კობახიძე: „ - მე მახსოვს საუბრობდა ბ-ნი პრეზიდენტი ეკონომიკასთან დაკავშირებით მის გამოსვლაზე აღარ შევჩერდები, იყო აბსოლუტურას სუსტი, ეკონომიკაზე როცა საუბრობ, შენ არგუმენტებით უნდა დაასაბუთო, რომ მთავრობის საქმიანობა არის ეფექტიანი ან არაეფექტიანი, მაგრამ როცა შენ სპეკულირებ იმით, რომ მოსახლეობის ძალიან დიდ ნაწილს უჭირს საქართველოში, რაც რეალობაა ხომ ცარიელ მაცივრებზე როდესაც საუბრობ, მეორე მხრივ შენ არ უნდა წევდე ისეთ ხარჯებს, როგორსაც სწევ. არ შეიძლება საქართველოს პრეზიდენტი 4-ჯერ მეტს იხდიდეს სასტუმროს ნომერში, ვიდრე მაგ. პარლამენტის თავმჯდომარე ან სხვა ნებისმიერი დეპუტატი. ეს არის რეალობა.“ 

პარლამენტის თავმჯდომარის პოზიციებს მისი თანაგუნდელები სრულად იზიარებენ. 

სოფიო კილაძე: „ - მე მგონია, რომ ბ-ნმა ირაკლიმ ძალიან სწორი აქცენტი დასვა მაშინ, როდესაც თქვა, რომ პრეზიდენტი ერთის მხრივ წუწუნებს და შფოთავს იმაზე, რომ ადამიანებს მაცივარი ცარიელი აქვთ, რაც აბსოლუტურად ლეგიტიმური, აბსოლუტურად სწორია და აბსოლუტურად ვიზიარებ, მაგრამ მეორე მხრივ როდესაც მისი ვიზიტის ხარჯები 4-ჯერ აღემატება მართლა პარლამენტის თავმჯდომარის ვიზიტის ხარჯებს, აქ უკვე სერიოზული განსხვავება არის და სერიოზული კითხვის ნიშნები ჩანს.“
მამუკა მდინარაძე: „ - როდესაც საუბარია იმაზე, რომ მაგ. ნებისმიერ დეპუტატზე, მათ შორის პარლამენტის თავმჯდომარეზე 3-ჯერ და 4-ჯერ მეტს ხარჯავს პრეზიდენტი ვთქვათ ერთ ღამეში, რომელიღაცა სასტუმროში, ეს  არ არის დანაშაული. ეს არის თანხის არარაციონალური ხარჯვა და როდესაც ამის შემდეგ ლაპარაკობს გაჭირვებულ ადამიანებზე, ის არ არის ამ დროს გულწრფელი“. 

საპრეზიდენტო მივლინებების თაობაზე კითხვები არ აქვს ოპოზიციას. 

სერგი კაპანაძე: „ - დღევანდელი ქართული ოცნების ხელისუფლებაში გვყავს ადამიანები, რომლებიც წელიწადში იღებენ 300; 400 და 500 000 ლარს ხელფასს, გვყავს თანამდებობის პირები, რომლებიც იღებენ 35 და 40 პრემია-დანამატს და ამის ფონზე როდესაც გვესმის ქართული ოცნების წარმომადგენლების მხრიდან პრეზიდენტის ადმინისტრაციის კრიტიკა ხარჯებთან დაკავშირებით, ეს  არის ძალიან არასამართლიანი, სასაცილო და მეორესმხრივ მეტყველებს იმაზე თუ როგორი პოლიტიკურად უპასუხისმგებლო დამოკიდებულება გააჩნია ზოგადად ქართული ოცნების გუნდს.“ 

პრეზიდენტმა ქართველი ოლიმპიური ჩემპიონები ბრწყინვალების საპრეზიდენტო ორდენით დააჯილდოვა
ჯილდო 23 სპორტსმენს გადაეცა. ცერემონიალი ოლიმპიურ კომიტეტში გაიმართა. ოლიმპიურ თამაშებზე მოპოვებული გამარჯვებისა და მიღწეული წარმატებისთვის ჯილდო ვეტერან ოლიმპიელებს გადაეცათ. 

გიორგი მარგველაშვილი: „ - დიდი მადლობა, პატივცემულო ჩემპიონებო, იმისთვის, რომ ჩვენ ვართ წელგამართული ძალიან ხშირ შემთხვევაში და ბევრჯერ და ვიყავით. 100 წელი უსრულდება ჩვენს რესპუბლიკას, დიდი ზეიმია და ამ ზეიმის ერთ-ერთი კაშკაშა ვარსკვლავი არის თქვენი ბიოგრაფიები, არის თქვენი გმარჯვებები, არის თქვენი აღტაცება, რომელიც ქართველ ხალხს თქვენ აჩუქეთ.“ 

ლერი ხაბელოვი: „ - ეს არის უმაღლესი ჯილდო სპორტში იმ მიღწევებათაგანი, რომელსაც აჯილდოებს პრეზიდენტი. 1952 წლიდან მოყოლებული დღემდე, ვინც გახდა ოლიმპიური თამაშების ჩემპიონი, მივულოცავ ყველა ჩემპიონს და ვუსურვებ ჯანმრთელობას.“ 

კახა კახიშვილი: „ - დღეს 3 ადამიანი წარვდექით, სამივემ მიიღო ჯილდო, ორდენი. მე მაქვს 300 მედალი და ჯილდო, მათ შორის სახელმწიფო ჯილდოები. განსაკუთრებულ ადგილს დაიკავებს ეს დღევანდელიჯილდო პრეზიდენტის მიერ გადმოცემული“. 

პრეზიდენტი მოსწავლეებს შეხვდა

პრეზიდენტი სარეზერვო ფონდის მხარდაჭერით მიმდინარე პროექტის „დამოუკიდებლობა თავისუფლებისათვის – სასკოლო კლუბების ქსელი“ მონაწილეებს შეხვდა. გიორგი მარგველაშვილმა პროექტში მონაწილე აქტიურ და წარმატებულ სკოლებს სერტიფიკატები გადასცა და პროექტის მნიშვნელობის შესახებ ისაუბრა. გიორგი მარგველაშვილის განცხადებით, მნიშვნელოვანია, რომ პროექტმა მთელი საქართველო მოიცვა. პროექტი მიზნად ისახავს სკოლებში საკლუბო საქმიანობის განვითარებას, მოსწავლეთა ცოდნის და ცნობიერების ამაღლებას საქართველოს დამოუკიდებლობის 100 წლის იუბილის შესახებ. პროექტს საქართველოს დებატებისა და განათლების ინსტიტუტი ახორციელებს. პროექტი აერთიანებს საქართველოს სხვადასხვა რეგიონის 20-მდე სკოლის 200-მდე მოსწავლეს, პედაგოგებს, საჯარო უწყებებსა და რეგიონალური თემის წარმომადგენლებს.

გიორგი მარგველაშვილი: „ - ძალიან მიხარია, რომ ამდენი ბავშვი იყავით ჩართული ამ პროცესში, ამდენი მასწავლებელი მონაწილეობდა ამაში და ასე გააგრძელეთ, იცოდეთ, რომ ეს თქვენი მისახედი ქვეყანაა, თქვენ კიდევ უფრო კარგი უნდა გახადოთ ეს ქვეყანა.“ 
„საყდრისის გადარჩენის კომიტეტი“ კაზრეთში ბნელი ხევის ტერიტორიაზე სამუშაოებს აპროტესტებს 
არასამთავრობო ორგანიზაციის უკმაყოფილება იმ ფაქტს უკავშირდება, რომ RMG GOLD ტერიტორიაზე სამუშაოების დაწყებას ისე გეგმავს, რომ წინასწარი კვლევები სრულყოფილად არ ჩატარებულა. საყდრისის გადარჩენის კომიტეტის წევრები მოითხოვენ, რომ ბნელი ხევის ტერიტორიაზე მდებარე ისტორიული ძეგლების შესწავლა დეტალურად მოხდეს და  გადაწყვეტილება ამის შემდეგ მიიღონ, დაიწყება თუ არა ღია კარიერული წესით ოქროს მომპოვებელი სამუშაოები. 

ნინო ბურჭულაძე: „ - უკვე ვიცით, რომ არემჯი გოლდს არ აქვს ძეგლებზე კვლევები ჩატარებული ბნელხევში და  ეს კვლევები აუცილებლად უნდა  ჩატარდეს. სანამ ეს კვლევები არ ჩატარდება, რა თქმა უნდა, RMG GOLD ვერ დაიწყებს იქ ვერანაირ სამუშაოებს. ჩვენ გვინდა, რომ ეს კვლევები ჩაატაროს, არ ვენდობით RMG GOLD-ის მიერ დაქირავებულ ან არქეოლოგებს, არც სხვა სპეციალისტებს, ეს კვლევები უნდა ჩაატაროს, უნდა იყოს გამჭვირვალე, უნდა მოხდეს მედიის თანდასწრებით ეს აფეთქებები, უნდა ჩაატარონ ნეიტრალურმა მეცნიერებმა და სპეციალისტებმა, რომლებიც არასდროს იყვნენ დაკავშირებული RMG GOLD-თან. არ იყვნენ მათი ქვეკონტრაქტორები ან კონტრაქოტები“. 
კომიტეტი კულტურის სამინისტროს მიმართავს და ბნელიხევის ტერიტორიაზე კვლევების გამჭვირვალედ ჩატარებასა და სამუშაოების შეჩერაბსა ითხვოს. არემჯი გლდი აღნიშნულ ბრალდებებზე კომენტარს არ აკეთებს. 

შვიდი თვეა საპატრიარქოში წმინდა სინოდი არ შეკრებილა (რუსთავი-2)

წესის მიხედვით წელიწადში ორჯერ 47 მღვდელთმთავარი იკრიბება და ეკლესიის წინაშე მდგარ მნიშვნელოვან საკითხებს განიხილავს. წელს კი უიშვიათესი გამონაკლისია. ილია მეორე ჯერ არ გეგმავს სინოდის სხდომის მოწვევას. თეოლოგები ვარაუდობენ, რომ პატრიარქი თავს არიდებს ღია დაპირისპირებას, რომელიც შესაძლოა მეუფე შიოს, პატრიარქის მოსაყდრის ლეგიტიმაციას მოყვეს, მით უფრო მაშინ, როდესაც ეპისკოპოსების ნაწილი მეუფე შიოს გამორჩევით წყენას ვერ მალავდა. 

სინოდის სხდომის უსასრულო მოლოდინი საპატრიარქოში უკვე რამდენიმე კვირაა განხილვის მთავარი თემაა. ბოლო სხდომა ოქტომბერში გაიმართა, სინოდის სხდომებს შორის 7-თვიანი ინტერვალი კი ბოლო ათწლეულია არ ყოფილა, არადა განსახილველი მღვდელთმთავრებს ბევრი დაუგროვდათ, მოსაყრდის დასახელებიდან დაწყებული შიდა პრობლემებით დამთავრებული.

მეუფე პეტრე: „ - არსებობს ბევრი შეკითხვები, ბევრი პასუხგაუცემელი საკითხები გადასაწყვეტი და ბუნებრივია, არა ტელევიზიით, არამედ შიდა სივრცეში, შევთხოვ ღმერთს, რომ მოხდეს ამ საკითხების გადაწყვეტა“.
იყო თუ არა მეუფე შიოს მოსაყდრის დანიშვნა კანონიერი? სავარაუდოდ ამ საკითხს მომავალ სხდომაზე ფოთის მიტროპოლიტი გრიგოლი დააყენებს. ერთ-ერთი გავლენიანი მღვდელთმთავარი უკვე რამდენიმე თვეა ამ თემაზე არც ღიად და არც დახურულ სივრცეში საუბარს არ ერიდება. სწორედ მოსაყდრის თემა შეიძლება იყოს ის ერთადერთი საკითხი, რის გამო ერთ მაგიდასთან მჯდომი 47 მღვდელმთავარი სხვადასხვა დაპირისპირებულ ბანაკში აღმოჩნდეს. გადაწყვეტილება, რომელიც პატრიარქმა გიორგობის დღესასწაულზე ერთპიროვნულად მიიღო, საეკლესიო კანონის მიღმა აღმოჩნდა. ილია მეორეს ხელმოწერილმა დოკუმენტმა საპატრიარქოში ორი მმართველის არსებობას დაუდო საფუძველი. 

მიუხედავად იმისა, რომ ციანიდის საქმიდან წელიწადნახევარი გავიდა თეოლოგები ვარაუდობენ, რომ საუკუნის საქმე საპატრიარქოს კულუარებში აქტუალობას არ კარგავს, თუმცა ახლა წი ყველაზე მწვავე თემაზე, 46 მღვდელთმთავარის პოზიცია უნდა მოისმინონ, სპეციალისტები ვარაუდობენ, რომ მათ შორის კონსესუსი საკმაოდ რთული იქნება.
გიორგი ტიგინაშვილი: „ - პირველ იერარქს ევალებოდა, რომ, გაევლო კონსულტაციები და ძმათა შორის განეხილა ესოდენ უმნიშვნელოვანესი გადაწყვეტილება, რაც ფაქტობრივად მან იმპერატიულად მიიღო, როგორც აბსოლიტურმა და ერთმმართველმა, აქედან გამომდიანრე განაწყენებაც სახეზეა. მთავარი პრიორიტეტი იქნება მღვდელთმთავართა მხრიდან ინიცირება უშუალოდ დელეგტიმაციის საკითხზე მოსაყდრესთან მიმართებით. ეჭვს ბადებს, რომ ხომ არ არის ორხელისუფლებიანობა საქართველოს ეკლესიაში.“
სინდოსი ბოლო სხდომიდან, რომელიც გასული წლის ოქტომბერში ჩატარდა ბევრი მწვავე საკითხი დაგროვდა. 

გოჩა მირცხულავა: „ - სრულებით არ გამოვრიცხავ, რომ დადგეს საკითხი იგივე მართვა-გამგეობის დებულებაში ცვლილებების შეტანასთან დაკავშირებით, რომელთან მიმაართებაშიც აუცილებელია შეიქმნას მასშტაბური კომისია, თუნდაც ის მდგომარეობა, რომ მოსაყდრის დადგენის არანაირი მიზეზი, რომელიც გაწერილია დღეს დებულებაში არ შეესაბამება იმ დებულებას, რომელშიც ჩვენ ვიმყოფებით. ეს გარკვეულ დელიკატურობას ქმნის“.

თბილისში ვარდების მოედნისთვის სახელის შეცვლას სახელდებისა და სიმბოლიკის კომისიამ მხარი დაუჭირა 

ვარდების მოედანს პირველი  რესპუბლიკის სახელი  დაერქვა - საკითხი დასამტკიცებლად  საკრებულოს უახლოეს სხდომაზე გავა. გადაწყვეტილება  სიმბოლიკის კომისიის სხდომაზე უმრავლესობმა ოპოზციის გარეშე მიიღო.  ოპოზიცია სხდომას არ დასწრებია. 

გიორგი გაბაშვილი:  „ - საქართველოს დამოუკიდებლობის 100 წლისთვის ხელისუფლება უნდა გამოდიოდეს  გამაერთიანებელი ინიციატივებით.  იმ ინიციატივებით, რომელიც არის მთელი საზოგადოების მიერ მხარდაჭერილი და არის  მრავალპარტიული.  ვარდების რევოლუციამ ბევრი რამ შეცვალა დადებითისკენ, ძალიან ბევრი თვალსაზრისით საქართველო წინ წასწია. ასეთი ინიციატივით გამოსვლა, რომელიც საზოგადოებაში ასეთ დისკუსიასა და კონფრონტაციას იწვევს, ძალიან ცუდი რამ არის“.

ლევან ხაბეიშვილი: „ - მათ რომ ფობიები და შიშები აქვთ და უნდათ, რომ კონკრეტულ ქუჩას, მოედანს სახელი გადაარქვან და ჰგონიათ, რომ ამით ისტორიას გადაწერენ, ამაში მონაწილეობას ვერ მივიღებთ. შესაბამისად, დღეს ჩვენ ამ განხილვებში მონაწილეობას არ ვაპირებთ მარტივი მიზეზით.  გადაწყვეტილება უკვე  დაწერილია, გადაწყვეტილება უკვე მიღებულაი, უბრალოდ საკრებულოს  იმიტაცია  ხდება იმისტვის, რომ თითქოს  ამ ყველფერს ჰქონდა საჯარო  დისკუსიის სახე“. 

მმართველ გუნდში აცხადებენ, რომ  რამდენიმე დღის განმავლობაში მიმდინარეობდა მსჯელობა საზოგადოების ჩართულობით და  ამის შემდეგ მიიღეს გადაწყვეტილება.
ირაკლი ზარქუა: „ - აქ საფუძველი პოლიტიკურ სარჩულს არ აქვს, იმიტომ, რომ ჩვენ რომ ვარქმევდეთ „ქართული ოცნების“ სახელს მოედანს, ან სკვერს, კიდევ მესმის, მათ ექნებოდათ საფუძველი, რომ ასე ილაპარაკონ. აქ საუბარია იმაზე, რომ დედაქალაქის მნიშვნელოვან მოედანს დაერქვას თვისი მასშტაბურობით, მნიშვნელობით პირველი რესპუბლიკის მოედანი, უფრო მეტად სამართლიანი და ადეკვატურია.“
თინათინ ნიბლოშვილი: „ - თავისუფლების მოედნის, გმირთა  მოედნის, ილია ჭავჭავაძის  მოედნის გვერდით ნამდვილად  უნდა ამშვენებდეს 1918-21 წლების  სახელობითი მოედანი. საკრებულოს არგუმენტი  ამ საკითხთან დაკავშირებით არის ეს და არანაირი  პოლიტიკური რევანში და რაიმე  პოლიტიკური  მიზნები  ამ საკითხის უკან არ დგას“. 
კახა კალაძემ რუსთაველის გამზირზე მიმდინარე გამწვანების სამუშაოები დაათვალიერა 
გამზირზე 11 000 ძირზე მეტი დეკორატიული მცენარე უკვე დაირგო, ასევე შეკეთდა შადრევნები, მოეწყო სარწყავი სისტემები და გამწვანების სამუშაოები 26 მაისამდე უნდა დასრულდეს.

კახა კალაძე: „ - გამწვანებითი სამუშაოები მიმდინარეობს, ასევე ინფრასტრუქტურული პროექტები. მგონია, რომ რამდენიმე დღეში დასრულებული იქნება ყველა სამუშაო. მნიშვნელოვანია გამწვანებითი სამუშაოები. მე ყურადღება მინდა ამაზე გავამახვილო, იმიტომ რომ, თქვენ იცით, ჩვენ დაანონსებული გვაქვს მთელი ქალაქის გამწვანება. დავიწყეთ რუსთაველის გამზირით, შემდეგ გადავალთ ცენტრალურ სხვა ქუჩებზე და ყველა რაიონში შევალთ. 

მე მინდა, ვისარგებლო შემთხვევით და მადლობა გადავუხადო ფონდ "ქართუს", ბატონ ბიძინა ივანიშვილს იმიტომ, რომ ეს მწვანე ნერგები, რომელიც ჩვენ დავრგეთ ახლა რუსთაველზე, არის მათი საჩუქარი და, ზოგადად, ძალიან დიდია გამოხმაურება გამწვანებით სამუშაოებზე და მათ გამოთქვეს თანამშრომლობა, დახმარება და ქალაქს ეს ნერგები გადასცეს საჩუქრად. ჩვენ ვაგრძელებთ თანამშრომლობას ასევე ბიზნესის სექტორის სხვადასხვა წარმომადგენელთან და მომავალში ვაპირებთ სკვერების, პარკების გამწვანებას და გალამაზებას.“

 
დედაქალაქში მუნიციპალური ტრანსპორტის 40% ტექნიკური შემოწმების გავლის გარეშე დადის 
აუდიტის სამსახურის სპეციალური დასკვნის მიხედვით,  მონაცმეები საერთაშორისო ნორმებს არ აკმაყოფილებს და ამის ერთ-ერთი მთავარი მიზეზი ტექდათვალიერებაა. აღმოჩნდა, რომ სპეციალური შემოწმება არ აქვთ გავლილი საზოგადოებრივი  ტრანსპორტის  უმეტესობას. აუდიტის სამსახური  რეკომენდაციით მერიასაც მიმართავს. 

თორნიკე შერმადინი: „ - ის ავტოსატრანსპორტო საშუალებები, რომელთათვისაც სავალდებულოა ტექნიკური ინსპექტირების გავლა, საერთოდ არ ცხადდებოდნენ ასეთი შემოწმების გასავლელად. შედეგად 40% მუნიციპალური ტრანსპორტის ქალაქში მოძრაობს ასეთი ტექნიკური ინსპექტირების გაუვლელად. საპატრულო პოლიცია ბუნებრივია, ამოწმებს ასეთ შემთხვევებს მაგრამ დაჯარიმებების რაოდენობა იყო საკმაოდ დაბალი“.

პაატა კვიჟინაძე:  „ - 8 რეკომენდაციაა და ეხლა ჩვენ ვსწავლობთ, დაბარებული გვყვავს ყველა სამსახური, თუ როგორ  სრულდება ეს რეკომენდაციები. საუბარია იმაზე, რომ ბევრი ტრანსპორტი ტექდათვალიერებას ვერ გადის და რას საკეთებს ამ შემთხვევაში საპატრულო სამსახური, ქალქის მერია და  გარემოს დაცვის სამინისტრო.“ 

მამუკა მუმლაძე: „ - გაუმართავი ტრანსპორტი არ დადის. უბრალოდ ვეთანხმები იმას, რომ  ძველია ის, რაც დადის ბოგდანის ავტობუსები. ბევრმა მათგანმა ტექდათვალიერება ვწერ  გაიარა, დადგა შესაბამისად რემონტზე. ხშირად  ხდება მათი მწყობრიდან  გამოსვლა და  მერე ბაზაზე გაჩერება. ზუსტად  ამისთვის არის შემუშავებული ის გეგმა 3-4 წლიანი, რომელსაც  ჩვენ მივყვებით და ძალიან სწრაფი ნაბიჯებით ვახორციელებთ.“ 
მეტროს მემანქანეების მოთხოვნებსა და საპროტესტო აქციებს დედაქალაქის მერი გამოეხმაურა
კახა კალაძის განცხადებით, ამ ეტაპზე არც კომპანიას და არც დედაქალაქის მერიას არა აქვს შესაძლებლობა, მემანქანეების მოთხოვნები დააკმაყოფილოს. თბილისის მერი გაფიცულების მოთხოვნების გასაჩივრებას სასამართლოშიც აპირებს.

კახა კალაძე: „ - ამ ეტაპზე არც კომპანიას და არც დედაქალაქის მერიას არა აქვს არანაირი შესაძლებლობა, რომ ხელფასები, რომელიც 1400-დან 2000 ლარამდე მერყეობს, 45%-ით გაიზარდოს. გაფიცვასაც თავისი წესი აქვს, რომელიც კანონით არის გაწერილი.  ვაპირებთ მათი მოთხოვნა სასამართლოში გავასაჩივროთ, რადგან ნამდვილად არასწორი მოთხოვნებია მათი მხრიდან წამოყენებული.“

ოპოზიცია ამტკიცებს, რომ გლდანში დაგეგმილი მაღალი ძაბვის ქვესადგურის მშენებლობა ბიძინა ივანიშვილის ინტერესებს  უკავშირდება (რუსთავი-2)

სიუჟეტის მიხედვით, „თბილისის მერიამ უკვე გამოსცა განკარგულება, საქართველოს ელექტროსისტემას კი უკვე მზად აქვს ქვესადგურის პროექტი, რომელიც ბიუჯეტის ფულით სწორედ გლდანში მდებარე და ივანიშვილის სახელთან დაკავშირებული ბიტკოინების ქარხანასთან უნდა აშენდეს. 

ირაკლი ნადირაძე: „ - ან გლდანელები უნდა დარჩნენ უშუქოდ, რადგან მთელი ეს ელექტროენერგია დასჭირდება ბიძინა ივანიშვილის საწარმოს, ან ენერგოსისტემა იძულებულია, რომ დახარჯოს ხალხის გული, 40-50 მლნ ლარი.“

500 კილოვოლტი ქვესადგური  გლდანში ბიძინა ივანიშვილის ბიტკოინების ქარხნის მიმდებარედ შენდება.  სახელმწიფო ელექტროსისტემამ მერიას მშენებლობისთვის 3 ჰექტარი მიწის ფართობის გამოყოფის თხოვნით უკვე მიმართა. ახალ ქვესადგურს ივანიშვილის ბიტკოინების ფერმისთვის აშენებენ, ფული კი „ქართული ოცნების“ თავმჯდომარის ბიზნესის განვითარებისთვის ხალხმა უნდა გადაიხადოს“.
ირაკლი ნადირაძე: „ - ბიძინა ივანიშვილის კომპანიამ მიმართა თბილისის მერიას, რომ ის აპირებს თავისის საწარმოების გაფართოებას. არ დააყოვნა სახელმწიფო ელექტროსისტემამაც და მან მოინდომა, რომ არსებული ქვესადგურის გვერდით კიდევ ააშენოს ახალი ქვესადგური, რათა ბიძინა ივანიშვილს არ მოაკლოს ელექტროენერგია. ის აპირებს, რომ თბილისელების 3 ჰექტარი მიწა მიიტაცოს ფაქტიურად და დახარჯოს 40-50 მლნ ლარი ახალი ქვესადგურის მშენებლობისთვის. 

კახა კალაძე: „ - თქვენ, რაც გინდათ პარტიულ ტელევიზიას, რომ დახატოთ და  მოაჩვენოთ ხალხს, რომ თითქოს ეს ქვესადგური შენდება ბიტკოინებისთვის, დავიწყოთ იქიდან, რომ ბიძინა ივანიშვილს არანაირი შეხება არ აქვს ბიტკოინებთან დაკავშირებით იმ საწარმოსთან, რომელზეც თქვენ მესაუბრებით და მეორე, პროექტი, რომელიც ხორციელდება არა ბიტკოინებს, არამედ მოხმარდება დედაქალაქს“
სიუჟეტში ხაზგასმულია, რომ „გლდანის ქვესადგურამდე ქვეყნის მოსახლეობას უკვე დაუჯდა 1 მლნ ლარი თაბორის მთასთან ახალი ქვესადგურის მშენებლობა. ელექტროგადამცემი სისტემა ბიძინა ივანიშვილის ტერიტორიას ესაზღვრება და ოპოზიცია მაშინაც ამტკიცებდა, რომ პროექტი ექსპრემიერის ბიზნესისთვის განხორციელდა. მაშინაც და ახლაც მთავრობაში აცხადებდნენ, რომ ქვესადგურის მიერ გამომუშავებული ელექტროენერგია მოსახლეობას მოხმარდება. „კურიერის“ მიერ გაგზავნილ შეკითხვაზე სახელმწიფო ელექტროსისტემამ სწორედ ასეთი შინაარსის პასუხი მოგვწერა:

"თბილისის ინფრასტრუქტურული განვითარების აუცილებლობიდან გამომდინარე და იმის გათვალისწინებით, რომ ელექტროენერგიის მოხმარების მაჩვენებელი წლიდან წლამდე იზრდება, საქართველოს სახელმწიფო ელექტროსისტემა გლდანში გეგმავს 500 კვ. ვატიანი ქვესადგურის მშენებლობას, რაც მკვეთრად გაზრდის დედაქალაქის ენერგომომარაგების სტაბილურბას და იმედიანობას."

ოპოზიცია ფიქრობს, რომ სახელმწიფო უწყება ამა შემთხვევაშიც  ივანიშვილის ინტერეების სასარგებლოდ ცრუობს. საკრებულოს ენმ-ს დეპუტატები სავარაუდო კორუფციაზე საუბრობენ.

ლევან ხაბეიშვილი: „ - გვიწევს გაძვირებული ელექტროტარიფის გადახდა. რატომ? იმიტომ,რომ მოხმარების დიდ ნაწილს სწორედაც ივანიშვილი მოიხმარს საკუთრი სიმდიდრისთვის, ამ კონკრეტულ შემთვევაშიც საქმე გვაქვს მასშტაბურ კორუფციასთან, სადაც  ივანიშვილი იყენებს საკუთარ გავლენებს, რაც არაერთხე გაუკეთებია და ბიუჯეტიდან ამ ადამიანისთვის შენდება დამატებითი ელექტროსადგური“.

გლდანში ბიტკოინების საწარმო ელექტროენერგიას შეღავატიან ფასად იღებს და 1 კვ.-ში 11,8 თეთრს იხდის, მაშინ, როდესაც სხვა მსხვილი მომხმარებლებისთვის ეს ტარიფი 14 თეთრია, მოქალაქეებისთვის კი 17 თეთრი.

ივანიშვილის მორიგი ხე - დაბა ჩაქვის მოსახლეობა გზის საფარის რეაბილიტაციის დასრულებამდე ხის გატარებაზე უარს ამბობს (რუსთავი-2)
დაბა ჩაქვში მოსახლეობა  ხის გადატანისათვის სპეციალურად მოწყობილ გზას აპროტესტრებს - მათი თქმით,  ჩაქვში ყველა გზა მოუწესრიგებელია, რის გამოც სასწრაფო  დახმარების ბრიგადები მოსახლეობამდე ვერ მიდიან. ისინი  ამბობენ, რომ თუ გზის რეაბილიტაცია არ მოხდა, ხის გადატანის პროცესს  ხელს შეუშლიან და ტექნიკას  მუშაობის საშუალებას არ მისცემენ. აქციაზე სოფლის გამგებელი და ენმ-ის დეპუტატებიც იმყოფებოდნენ. 

ოთარ ჯავახიძე: „ - ჩვენ ვითხოვთ, სანამ  გზას არ  დაიწყებენ, აქ  დავწვებით. ერთხელ დავიბადე და  ერთხელ უნდა მოვკვდე. არ მივცემ უფლებას, აქ ტექნიკამ იმუშაოს“. 

თენგიზ მუშარბაძე: „ - კაი გზა ჩვენ არ გვქონდა, არც გვინდოდა. ბუნება იყო, ამას ვიცავდით და ხალხი იყო აქ.  ამჟამად ეს გზა კეთდება იმისათვის, რომ ბოლომდე გაჭრან  ეს ტყე და გაიტანონ ხეები.“
გიორგი ქებულაძე: „ - გზა, რომელიც იგება. ყველა არის  კარგი. საჭიროა გზა ყოველთვის, სადაც არ უნდა იყოს ის. ეს გზა უერთდება მესამე  შესახვევს.“ 

ელგუჯა ბაგრატიონი: „ - დღეს, როდესაც ბოლო ხეა გასატანი, მაშინ უკვე უთხრეს ამ ადამიანებს, რომ არავის  არაფერი არ შეპირებია  და  ამ ადამიანებისთვის  არ გაკეთდება გზა. ეხლა მოსული ვარ, ხის გადატანის პროცესი შევაჩერეთ და არ გაგრძელდება მანამ, სანამ ამ  ადამიანების პრობლემა არ იქნება მოგვარებული“. 
ქობულეთის მუნიციპალიტეტის სოფელ მუხაესტატეში გზის პირას მდებარე ასწლოვან ნაძვებს ტოტები ჩამოაჭრეს (რუსთავი-2)
ადგილობრივები და ოპოზიცია ამ პროცესს ბიძინა ივანიშვილის აგარაკზე ხეების გადატანას უკავშირებს. მათი განცხადებით, ქობულეთის სხვადასხვა სოფლებიდან შეკვეთილში კიდევ ათეულობით ხის გადატანა იგეგმება, გზის პირას არსებული ასწლოვანი ნარგავები კი ამ პროცესს აფერხებს, რის გამოც ხეების გაჩეხვა ხდება. ბრალდებებს უარყოფენ ქობულეთის მერიაში და აცხადებენ, რომ აღნიშნულ სამუშაოებს საგზაო დეპარტამენტი უსაფრთხოების მიზნით ახორციელებს.

ბონდო თედორაძე: „ - აქ ასწლოვანი ხეები ნადგურდება იმის გამო, რომ ივანიშვილის ეზოში, დენდროპარკში უნდა გადაადგილდეს ასწლოვანი ხეები, თუმცა იმის ეზოს გასალამაზებლად ადგილობრივი მოსახლეობის ბუნება საერთოდ კატასტროფულ მდგომარეობაში ჩააყენეს. სამწუხაროდ, ადგილობრივი საბიუჯეტო ორგანიზაციები არიან ჩართული ამ ყველაფერში, მერის დვალებით აქ მუშაობს გამწვანების სამსახური“.

ზაზა კაიკაციშვილი: „ - მიმდინარეობს ჩამობელვის სამუშოები, მოვლა-შენახვა, ქობულეთი, ოზურგეთი, ჩოხატაურის გზა არის  საავატომობილო გზების დეპარტამენტის, მათ მიერ ხდება აღნიშნული სამუშოების განხორციელება, ეს უკავშირდება ძირითადად საგზაო ნიშნების ხილვადობას უსაფრთხოებიდან გამომდინარე“.

აფხაზეთობის აღსანიშნავად  სიონის საკათედრო ტაძარში პარაკლისი გადაიხადეს 
აღევლინა ლოცვა სვიმონ კანანელის სახელზე. აფხაზეთობის დღის ღონისძიებას მთავრობის თავმჯდომარე მინისტრთა კაბინეტის წევრებთან ერთად  დაესწრო. 

სოზარ სუბარი: „ - ეს არის  დღე, როდესაც ერთ-ერთმა დიდმა მოციქულმა, სვიმონ კანანელმა იმოგზაურა და იქადაგა აფხაზეთში და  ერთ-ერთი უძველესი საეპისკოპოსო სწორედ  აფხაზეთის ტერიტორიაზე იქნა დაფუძნებული ბიჭვინთვის  საეპისკოპოსო, თუმცა მიუხედავად ამისა, რომ  ამ 25 წლის განმავლობაში საქართველოს მოქალაქეებს, დევნილებს არ აქვთ უფლება, დაბრუნდნენ  თავიანთ სახლებში, მაინც ღრმად  ვარ დარწმუნებული, რომ  შორს არ არის ის დღე, როცა შესაძლებელი იქნება მათი დაბრუნება“. 
აფხაზეთობა პარლამენტშიც აღნიშნეს
საკანონმდებლო ორგანოში სხვადასხვა საჯარო სკოლის მოსწავლეების ნამუშევრები გამოიფინა. მოზარდები ძირითადად დევნილი ოჯახების წევრები არიან. მათ სპეციალური სიგელები გადაეცათ. მოსწავლეებს პარლამენტის თავმჯდომარემ და სახელმწიფო მინისტრმა მიმართეს.

ირაკლი კობახიძე: „ - საუკეთესო წინაპირობა არის ის, რომ ჩვენ გვყავს ძალიან ნიჭიერი ახალგაზრდები, ჩვენი ახალი თაობა, რომელიც იქნება საუკეთესო საფუძველი იმისა, რომ აცულებლად გამოვნახავთ საერთო ენას აფხაზ ძმებთან და ეს არის ჩვენი უმთავრესი ამოცანა, ჩვენი ოცნება, ჩვენ ამაზე აქტიურად ვმუშობთ, ჩვენ აქტიურად ვმუშობთ იმაზე, რომ სამშვიდობი ინიციატივებით  ხელი გავუწოდოთ ჩვენს აფხაზებს“.

ქეთევან ციხელაშვილი: „ - ბავშვებისთვის დევნილი ოჯახებიდან, რომლებმაც დღეს საინტერესო, სევდიანი, თუმცა სიყვარულით გამსჭვალული ნამუშევრები წარმოადგინეს, ყოველი დღეს აფხაზეთობაა ჩვენს ქვეყანაში, ბევრი ადამიანისთვის აფგხაზეთი არის ყოველდღიური ფიქრი, მონატერება და ჩვენსთვის ეს არის ყოველდღიური საქმე, რომ ჩვენს მთვარ მიზანს, ერთიან განვითარებულ მომავალს მივაღჭიოთ მშვიდობიანად“.

მამუკა მდინარაძე: „ - არ შეიძლება ემოციების გარეშე შეხედო ამ ბავშვების ნახატებს, რომლებსაც თავიანთი სახლი არ უნახავთ, მაგრამ ხედავენ სახლს თავის ფოტოში, ნახატში და ჩვენც გვახედებენ ამ რეალობაში და დარწმუნებული ვარ, რომ ეს თაობა აუცილებლად მოესწრება იმას,რომ ჩვენ დავიბრუნებთ არა მხოლოდ ჩვენს ტერიტორებს, არამედ ჩვენს ხალხს, ჩვენს ოს და აფხაზ დებს და ძმებს, ეს ადამიანები აუცილებლად დაბრუნდებიან თავიანთ სახლში.“
ძიუდოს ნაკრების პროტესტი გრძელდება
ძიუდოს  ფედერაციის პრეზიდენტის გადადგომის მოთხოვნით სპორტსმენების აქციამ მთავრობის ადმინისტრაციასთან  გადაინაცვლა. ძიუდოს ეროვნული ნაკრების კაპიტანი ვარლამ ლიპარტელიანმა განცხადება პირდაპირ ეთერში გააკეთა. 
ვარლამ ლიპარტელიანი: „ - მინდა ორიოდე სიტყვით გამოვეხმაურო ბატონი ცეზარ ჩოჩელის განცხადებას. მადლობა მინდა გადავუხადო მას გუნდის სახელით გამოხატული ყურადღებისთვის და იმისთვის, რომ იგი შეეცდება, დაალაგოს პრობლემები ფედერაციაში და მან თავის თავზე აიღოს ის პრობლემები, რაც ახლა არის. მან კარგად იცის ჩვენი პოზიცია. მან ისიც იცის, რომ უბრალოდ შეუძლებელია დავით ქევხიშვილთან მუშაობა და ჩვენ არ ვაპირებთ რაიმე დათმობაზე და რაიმე ისეთ კომპრომისზე წავიდეთ, რომ მასთან ერთად ვიმუშაოთ, იმიტომ რომ კიდევ ერთხელ ვაკონკრეტებთ, ის ვერ მართავს სიტუაციას, უკონტროლოა სიტუაცია და თითქმის მთელი ნაკრები არის მის წინააღმდეგ დაპირისპირებული, აქედან გამომდინარე ბატონ ცეზარს მადლობა გამოხატული პატივისცემისა და ყურადღებისთვის. ჩვენ ვფიქრობთ, რომ უბრალოდ შეუძლებელია ქევხიშვილთან ერთად მუშაობა. 

რაც შეეხება იმას, დავით ქევხიშვილი რომ საუბრობს, თურმე 4 სპორტსმენია მხოლოდ  ამ აზრის გარშემო გაერთიანებული, თურმე რაღაც ჯგუფი ვართ ჩვენ, თურმე ეს სპორტსმენები არაფერს არ წარმოვადგენთ და ძირითადი გუნდი აგრძელებს ვარჯიშს და ჩართულია მოსამზადებელ პროცესში. მოდით, მე ორიოდე სიტყვით ამოგიკითხავთ იმ მცირე სიას, რომელი სპორტსმენებიც ამ აზრის გარშემო არიან გაერთიანებულნი და თუკი ვინმეს განსხვავებული აზრი აქვს და თუკი ვინმე სხვანაირად ფიქრობს და მხარს უჭერს დავით ქევხიშვილს და ისინი ფიქრობენ, რომ იგი არ უნდა გადადგეს დაკავებული თანამდებობიდან და ამ აზრის წინააღმდეგ არიან, მაშინ ნებისმიერი სოციალური ქსელის საშუალებით, ნებისმიერი ფეიჯის საშუალებით მათ შეუძლიათ გააკეთონ თავიანთი კომენტარი, თავიანთი განცხადება, რომ ისინი მხარს უჭერენ დავით ქევხიშვილს.

ჩვენ თითოეულ სპორტსმენთან გვქონდა გავლილი კონსულტაცია. თითოეულ იმ ადამიანთან მქონდა ნალაპარაკევი, ვინც გადის უშუალოდ და ვინც ქმნის უშუალოდ დღეს ძიუდოს და ყველა ერთი აზრის გარშემო ვიყავით გაერთიანებული. ქევხიშვილი ცდილობს, რომ გუნდი დააპირისპიროს და განხეთქილება მოახდინოს გუნდში. მე დარწმუნებული ვარ და მჯერა იმის, რომ ის ამას ვერასოდეს ვერ შეძლებს. გუნდი ერთ გუნდაც არის შეკრული. ყველა სპორტსმენები ვართ ამ ერთიანი აზრის გარშემო გაერთიანებულები.

ახლა წაგიკითხავთ სიას თუ ვინ არიან ამ აზრის გარშემო გაერთიანებულები და ვინ არიან ამ ჯგუფის წევრები, როგორც ჩვენი ფედერაციის პრეზიდენტი აღნიშნავს. 60 კილოგრამ წონით კატეგორიაში: ამირან პაპინაშვილი, ლუხუმ ჩხვიმიანი, ლაშა ჩადუნელი. 66 კგ წონით კატეგორიაში: ვაჟა მარგველაშვილი, თორნიკე ნაკლიაშვილი, ზვიად ხუბულური, ლაშა გიუნაშვილი. 73 კგ წონით კატეგორიაში: ლაშა შავდათუაშვილი, ფრიდონ გიგანი, ომარ ნიაზაშვილი. 81 კგ წონით კატეგორიაში: თამაზ კირაკოზაშვილი, ზებედა რეხვიაშვილი, ნუგზარ ტატალაშვილი, კობა მჭედლიშვილი. 90 კგ წონით კატეგორიაში: ავთანდილ ჭრიკიშვილი, ბექა ღვინიაშვილი, უშანგი მარგიანი, გიორგი პაპუნაშვილი. 100 კგ წონით კატეგორიაში: ვარლამ ლიპარტელიანი, ლაშა ტაველური, ონისე სანებლიძე. მძიმე წონით კატეგორიაში: ადამ ოქრუაშვილი, გურამ თუთიშვილი, ლევან მატიაშვილი, ონისე ბუღაძე, გიორგი ქავთარაძე. 

თუკი რომელიმე სპორტსმენს აქვს განსხვავებული აზრი, თუკი რომელიმე სპორტსმენი აფიქსირებს იმას, რომ დავით ქევხიშვილი არის იდეალური პრეზიდენტი და იგი არ უნდა გადადგეს დაკავებული თანამდებობიდან, ყველას გთხოვთ უბრალოდ, რომ თქვენს ოფიციალურ გვერდზე, ძიუდოს ფედერაციის საიტზე გაავრცელოთ თქვენი განცხადება და დააფიქსიროთ თქვენი პოზიცია და თუ ყველა ეთანხმებით ამ პოზიციას, მაშინ თქვენ როგორც გსურთ, ისე დააფიქსიროთ და თუ დუმილით დააფიქსირებენ, ე.ი ნათელია, რომ ყველა ამ აზრის გარშემო ვართ გაერთიანებული. მადლობა მინდა გადაგიხადოთ ყურადღებისთვის. უბრალოდ საზოგადოებამ გამოიტანოს აზრი და დასკვნა, თუ ვინ იტყუება, ვის შეჰყავს ხალხი შეცდომაში. ჩვენ 4 სპორტსმენი ვართ მხოლოდ  თუ ჯგუფი ვართ, შეაფასოს ხალხმა. მალდობა დიდი“. 

ეროვნული ნაკრების წევრები  უკვე 20 დღეა პროტესტის ნიშნად აღარ ვარჯიშობენ. ადმინისტრაციასთან გამართულ აქციამდე ვარლამ ლიპარტელიანი აცხადებდა, რომ ბოლომდე იბრძოლებდა და  აქციაზე მისვლისაკენ მოუწოდებდა საზოგადოებას. 
ვარლამ ლიპარტელიანი: „ -არანაირი  ძალადობის ფაქტს  ჩვენი მხრიდან ადგილი არასდროს არ ექნება და არც ჰქონია. კიდევ ერთხელ მან ფედერაციაში არ ისურვა მოსვლა და არ ისურვა იმ ადამიანებთან შეხვედრა, ვინც ძიუდოს  ქმნიან. ჩვენ ბოლომდე ვიბრძოლებთ და ბოლომდე გამოვხატავთ ჩვენს ჯანსაღ პროტესტს, რომ უნდა გადადგეს დავით ქევხიშვილი. მინდა ვუთხრა ყველა გულშემატკივარს, ვისაც სურვილი აქვს და ვისაც გულთან მიაქვს  ეს პრობლემები, რაც ძიუდოში  ხდება, დღეს 5 საათზე კანცელარიასთან შევიკრიბოთ ყველა ერთად“.
ოპლიმპიური  კომიტეტის ხელმძღვანელი, ლერი ხაბელოვმა და კულტურისა და სპორტის მინისტრის  მოადგილე შალვა  გოგოლაძემ აცხადებენ, რომ   საჭიროა დიალოგი მხარეებს შორის. რაც  შეეხება კომისიის მუშაობას, ოლიმპიური კომიტეტის ხელმძღვანელი ამბობს, რომ  კომისიის მუშაობა ჩიხშია შესული. 

ლერი ხაბელოვი: „ - ჩიხში ვართ შესული, ფაქტობრივად, ჩვენ ვფიქრობდით, რომ ეს საკითხები მოგვარდა, რამეთუ ვიცოდით, რომ ფედერაციის პრეზიდენტი უნდა დაელაპარაკოს იმ სპორტსმენებს, ვინც დღეს გამოთქვამენ უკმაყოფილებას. ვფიქრობ, რომ  ისეთი მდგომარეობაა, რომ აუცილებალდ კომუნიკაცია უნდა  შედგეს ერთმანეთს  შორის.“ 

შალვა გოგოლაძე:  „ - კულტურისა და სპორტის სამინისტროში  არსებული საბჭო  განიხილავს  კიდევ აღნიშნულ პრობლემას. ახლო მომავალში  ალბათ, იქითა კვირის დასაწყისში,  ყველა საკითხს, რომელიც სპორტსემენების  მხრიდან იყო და  ანალოგიურად, რომლებიც მიღებული იქნა ფედერაციის მხრიდან, შეისწავლის და საბოლოო დასკვნას  გამოაცხადებს, მაგრამ ჩემი თხოვნაა, მაინც იმიტომ, რომ იქითა მხარესაც არიან ჩემი მეგობრები, სპორტსმეები, რომლებმაც ამდენი ხნის განმავლობაში საქართველოს წარმატება და  დიდება მოუტანეს. მე ვფიქრობ, რომ  ისევ ოჯახში უნდა  გამოინახოს საერთო ენა და ყველა  ის პრობლემა, რა პრობლემაც აწუხებს სპორტსმენებს,  ვფიქრობ, უნდა გადაწყდეს ისევ  შიდა ოჯახში“. 
საგანგებო პრესკონფერენცია გამართა ძიუდოს ფედერაციის ერთ-ერთმა  მთავარმა სპონსორმა ცეზარ ჩოჩელმა

ცეზარ ჩორჩელმა პრესკონფერენციაზე  განაცხადა, რომ ის საკუთარ თავზე აიღებს კონფლიქტის მოგვარების შემთხვევაში ძიუდოისტთა ნაკრების უმაღლეს დონეზე  მომზადებას,  სხვადასხვა ტურნირზე მათ გამგზავრებას. ამისათვის კი  როგორც  ჩოჩელი ამბობს, ისიც  ეთანხმება როგორც  ოლიმპიური  კომიტეტის პრეზიდენტის, ასევე  მინისტრის  მოადგილის მოსაზრებას, რომ  მთავარია  მხარეებმა საერთო ენა გამოძებნონ. 

ცეზარ ჩორჩელი: „ - ერთხელ და სამუდამოდ დავასრულოთ ეს დაპირისპირება. ჩვენ დღეს, სპორტსმენებმა უნდა ვილაპარაკოთ იმ პრობლემებზე, რაც დღეს გვაწუხებს. ვიღებ ყველანაირ პასუხისმგებლობას იმაზე, რომ მომზადდეს ნაკრები უმაღლეს დონეზე, დაკმაყოფილდეს ყველა ის მოთხოვნა, რომელიც მათ გააჩნიათ ერთი პირობით, რომ გამოვიდეს მსოფლიო ჩემპიონატზე სახელოვნად. თუ ჩვენ ამ მიმართულებით  არ წავალთ, დღეს ერთი მხრიდან გამოდის 50  ადამიანი, ხვალ მეორე მხარის მხარდამჭერი გამოვა 100. ესე საკითხი არ გადაწყდება და არ დარეგულირდება. მე ვფიქრობ, რომ უკვე დროა, უნდა გვეტყოს საკმარისი გონიერება. დავსხდეთ  მაგიდასთან და ყველა ის  პრობლემა, რომლებიც არსებობს, თუ მართლა ასეთი არის, ეს  გადავწყვიტოთ“. 

შოთა ხაბარელის განცხადებით, ძიუდოისტების საკითხი სასწრაფოდ უნდა მოგვარდეს

პარლამენტის სპორტის კომიტეტის თავმჯდომარის პირველი მოადგილის შოთა ხაბარელის განცხადებით,  ქართველი ძიუდოისტების საკითხი სასწრაფოდ უნდა გადაწყდეს, რადგან  სექტემბერში ძიუდოში მსოფლიო ჩემპიონატისთვის ლიცენზიებია მოსაპოვებელი.  როგორც ჟურნალისტებს ხაბარელმა განუცხადა, სპორტსმენებს დავით ქევხიშვილის გადადგომასთან დაკავშირებით მყარი არგუმენტები აქვთ. მისი თქმით, ფედერაციის პრეზიდენტმა მიზანმიმართული შეცდომა დაუშვა, როცა წარმატებული და ევროპაში აღიარებული მწვრთნელები გაუშვა და მათ ნაცვლად, თავისი მეგობრები მიიყვანა. ამასთან, ხაბარელმა სიცრუე უწოდა დავით ქევხიშვილის ბრალდებას, რომლის თანახმად, სპორტსმენებს ხაბარელი მართავს.

შოთა ხაბარელი: „ - ამდენი ხანი რომ ბიჭები არ ვარჯიშობენ ეს უკვე ძალიან დიდი პრობლემაა ძიუდოსთვის, პრობლემაა იისთვის, რომ სულ რაღაც სექტემბრის თვეში მსოფლიოჩემპიონატი ტარდება ბაქოში და უკვე იწყება ოლიმპიური თამაშებისთვის ლიცენზია. ეს საკითხი უნდა გადაწყდეს რაც შეიძლება სწრაფად და რაც შეიძლება უფრო საღი აზრით მიუდგეს თვითონ პრეზიდენტი, იმიტომ რომ ის არის 1 და აქეთ არის მთელი ნაკრები“. 
ძიუდოს ფედერაციაში არსებულ ვითარებაზე გადაცემაში "პირისპირ" ფედერაციის პრეზიდენტმა ისაუბრა („იმედი“)

დავით ქევხიშვილის განცხადებით, განხეთქილება უმრავლესობის დეპუტატის, ყოფილი ძიუდოისტის შოთა ხაბარელის ინტერესებშია. მან დაპირისპირება მწვრთნელების ფინანსურ დაინტერესებასაც დაუკავშირა და მათ კვოტებსა და ხელფასებზე ისაუბრა. 

დავით ქევხიშვილი: „ - გამომდინარე იქედან, რომ ჩვენ გარკვეული ქვოტა გვაქვს მწვრთნელების, იმაზე მეტს სამინისტროში ჩვენ ვერ დავნიშნავთ, მაგრამ მწვრთნელთა რაოდენობა და ზოგადად ფედერაციაში ჩართული მუშაკთა რაოდენობა გაცილებით მეტია, არის ასეთი პრეცენდენტი, ზოგადად ხდება, რომ 1 ადმაიანი ინიშნება, მაგრამ ის როდესაც იღებს ხელფასს, უკვე მწვრთნელები ერთმანეთში ინაწილებენ ამ თანხას და იყოფენ, იმიტომ რომ უხერხულობის მომენტი არ შექმნილიყო და ხელიდან ხელში არ მიეცა ერთმანეთისთვის მწვრთნელს ეს თანხა... ეს არის თქვენი პირადი ნება შეთანხმებული მეორე მწვრთნელთან, რომ რეალურად მოხდეს გადანაწილება საქმისაც და გადანაწილება ხელფასისაც. აქ არ არის საუბარი იმაზე, რომ მიაქვს ვიღაცას. აქ არის კონკრეტული პიროვნება, რომელსაც მიაქვს. იგივე თქვენნაირ ფუნქციას ასრულებს... საშემოსავლოთი ეს ფული არ იბეგრება გამომდინარე იქედან, რომ ეს ფული მწვრთენელებთან გაიცემა როგორც პრემია და შესაბამისად, საშემოსავლოთი არ იბეგრება.“ 

პროკურატურის საგამოძიებო ჯგუფმა „ახალი საქართველოს“ წარმომადგენლებს უფასო სასადილოების კორუფციული სქემის 1-წლიანი გამოძიების შედეგები გააცნო
საქმეში ჩართულია თბილისის მერიის შიდა აუდიტის და მონიტორინგის საქალაქო სამსახური. ახალი საქართველოს სოციალური მიმართულების ხელმძღვანელის ინფორმაციით, პროკურატურისთვის აღნიშნული დრო საკმარისი არ აღმოჩნდა და საბოლოო დასკვნის გასაკეთებლად გამოძიება გრძელდება. ახალმა საქართველომ დღეს ასევე პროკურატურას გადასცა მოკვლევის შედეგად მოპოვებული დამატებითი ინფორმაცია. კომენტარი თავად საგამოძიებო უწყებაშიც გააკეთეს. 

გიორგი გოჩაშვილი: „ - ახალი საქართველოს წარმომადგენლებმა საქართველოს მთავარ პროკურატურაში შემოიტანეს კიდევ ერთი განცხადება და მიუთითებდნენ, რომ წარმოაგენენ დამატებით დოკუმენტაციას საქმეზე, რომელიც ეხება უფასო სასადილოებით მომსახურების გაწევის დროს დიდი ოდენობით სახელმწიფოს კუთვნილი თანხების მოტყუებით დაუფლების შესაძლო ფაქტს. დამატებითი დოკუმენტაციის წარმოდგენისათვის დღეს საქართველოს მთავარი პროკურატურის შენობაში შედგა შეხვედრა, რათა მათ წარმოდგინათ გამოძიებისათვის ის დამატებითი დოკუმენტაცია, რაზეც განცხადებაში ჰქონდათ მითითებული“. 

თეონა ჭალაძე: „ - საგამოძიებო მოქმედებები გრძელდება და 20-მდე პირი, მათ შორის რევიზორები აგრძელებენ მუშაობას. სამწუხაროა, რომ 1 წლის განმავლობაში ჩვენ საბოლოო შედეგამდე ვერ მივედით და სასადილოებში იგივე მდგომარეობაა, მით უფრო, რომ იგივე კომპანიები აგრძელებენ ამ პროგრამის მომსახურეობას, რომლებთანაც ჩვენ ამდენი პრეტენზია გვაქვს.“
ახალციხის მუნიციპალიტეტის სოფელ წყალთბილაში ზარალს ითვლიან
ადგილზე მძიმე ტექნიკა ვერ მუშაობს. წყალთბილაში, 22 მაისს ძლიერი წვიმის გამო, მდინარე ადიდდა და ადგილობრივების ეზოში შეაღწია. დაზიანდა მოსახლეობის ნაკვეთები და ხეხილის ბაღები, ასევე, ორი სოფლის ერთმანეთთან დამაკავშირებელი ხიდები წყალთბილასა და ჯურღაში. ზარალის ზუსტ ოდენობას სპეციალური კომისია დაადგენს.

ილია ტატულიშვილი: „ - ვითხოვთ, არხი მაინც ამოგვიწმინდონ და პატარა შეღავათი მაინც გაგვიკეთონ. შარშან იყო და დაგვისეტყვა, არაფერი, მოვიდნენ უბრალოდ, გადახედეს, გადმოხედეს, დაზღვევა არ გაქვთ, რა დაზღვევა ორი მეასედები და ხუთი მეასედები გვაქვს ჩვენ მიწები, მეტი არ გვაქვს“.
ზუგდიდში აზიურ ფაროსანასთან ბრძოლის შედეგები განიხილეს
სამუშაო შეხვედრაზე, რომელსაც სამეგრელო-ზემო სვანეთის რეგიონის მერები, სოფლის რწმუნებულები და სურსათის ეროვნული სააგენტოს წარმომადგენლები ესწრებოდნენ.მოსწავლე-ახალგაზრდობის სასახლეში გამართულ შეხვედრაზე რეგიონის გუბერნატორმა, ფაროსანასთან ბრძოლის საკოორდინაციო შტაბის ხელმძღვანელმა და სურსათის ეროვნული სააგენტოს უფროსმა მავნებელთან ბრძოლის შედეგებზე და წლის განმავლობაში დაგეგმილ ღონისძიებებზე ისაუბრეს. მუნიციპალიტეტების მერებმა და სოფლის რწმუნებულებმა კონკრეტულ სოფლებში არსებულ მდგომარეობაზე გაამახვილეს ყურადღება.
ზუგდიდის მუნიციპალიტეტის ურთის საჯარო სკოლაში 3 მოსწავლე აზიური ფაროსანას შესაწამლი ნივთიერებით მოიწამლა
მათ შესაბამისი სამედიცინო დახმარება ჩაუტარდათ და მოზარდები საავადმყოფოში რჩებიან. 

სულხან ორჟონია: „ - რამდენიმე საათის უკან სასწრაფო დახმარების ბრიგადის მიერ შემოყვანილ იქნა სამი მოზარდი დაუზუსტებელი ინცექტიციდების ტოქსიური ეფექტით, რომელიც გამოიხატება ბრონქოსპაზმში, ჰიპერსალივაციაში. სამივე ბავშვის მდგომარეობა ამ წუთისთვის სტაბილურია. იმყოფებიან გადაუდებელი მედიცინის განყოფილებაში დაკვირვების მიზნით. სამივე ბავშვი კონტაქტურია. ადეკვატურია აბსოლუტურად. გამოხატულია მწვავე ალერგიული რეაქცია.“ 

„მშვიდობის კორპუსის“ მოხალისეს ოზურგეთის ცენტრში დანის მუქარით ფულს სძალავდნენ (რუსთავი-2)

შეერთებული შტატების მოქალაქე, ამანდა ონოჩი საქართველოდან გასამგზავრებლად ემზადება. ორგანიზაციამ მისი ქვეყნიდან გაწვევის გადაწყვეტილება მას შემდეგ მიიღო, რაც მოხალისეზე განხორციელებული ძალადობა პოლიციის მხრიდან რეაგირების გარეშე დარჩა. მიუხედავად იმისა, რომ ინციდენტი ქალაქის ყველაზე ხალხმრავალ ადგილზე, გამვლელების თვალწინ მოხდა და ბრალდებულიც იდენტიფიცირებული იყო, სამართალდამცველების მხრიდან თავდასხმას სათანადო რეაგირება არ მოჰყოლია. ამანდა ონოჩის საქმე სვარაუდოდ, ერთ-ერთი იქნება, რომელიც მშვიდობის კორპუსის ანგარიშში მოხვდება. 

მოხალისე ამანდა ონუჩი ოზურგეთში მშვიდობის კორპუსის წარმომადგენლად 2 წელი მუშაობდა. ადგილობრივების ინფორმაციით, თავდასხმა ამერიკის მოქალაქეზე ოზურგეთის ცენტრში გასულ კვირას მოხდა. ერთ-ერთი ადგილობრივი ამანდა ონოჩს ფულს ცივი იარაღის მუქარით სძალავდა. 

ორგანიზაციამ, რომლშიც ამანდა ონოჩი მოხალისედ მუშაობდა, ძალადობის ფაქტზე პოლიციას მიმართა. სამართალდამცველებს ჩვენება თავად ამერიკის მოქალაქემაც მისცა. მიუხედავად იმისა, რომ ქალზე ძალადობა ადგილობრივების თანდასწრებით მოხდა და მოძალადეც იდენტიფიცირებული იყო, პოლიციას ის არ დაუკევბია. 

საგამოძიებო მოქმედებების დასრულებამდე მამაკაცმა ამერიკის მოქალაქეზე ძალადობა ისევ გააგრძელა. ამანდა ომოჩს ამჯერად მამაკაცი ქვით ემუქრებოდა.  ამანდა ომოჩმა მომხდარის შესახებ ინფორმაცია მშვიდობის კორპუსის უსაფრთხოების სამსახურსაც მიაწოდა. სავარაუდოდ იმის გამო, რომ მოძალადე იდენტიფიცირებული იყო, თუმცა პოლიცია მომხდარს რეაგირების გარეშე ტოვებდა, მოხალისე ორგანიზაციამ ოზურგეთიდან დროზე ადრე გაიწვია. 

მოძალადე მამაკაცის სამძებრო ღონისძიება პოლიციამ 23 მაისს, დღის მეორე ნახევარში დაიწყო. მოგვიანებით ბადრი სიხარულიძე  პოლიციის განყოფილებაში დაკითხვაზე ოზურგეთის ცენტრიდან გადაიყვანეს. მის ოჯახს მომხდართან დაკავშირებით საუბარი არ სურს. მამაკაცის მიმართ გამოძიება ყაჩაღობის მუხლით დაიწყო. შსს-ში არ აკონკრეტებენ რატომ არ მოხდა სავარაუდო მოძალადის დაკავება ამ დრომდე. ამერიკის მოქალაქე საქართველოს 24 მაისს დატოვებს, ამანდა ონოჩის საქმეზე კი ორგანიზაცია მშვიდობის კორპუსში არ საუბრობენ, თუმცა მოხალისის საქმე სავარაუდოდ მათ ანგარიშში მოხვდება. ბადრი სიხარულიძეს რამდენიმე საათის განმავლობაში კითხავდნენ ოზურგეთის პოლიციის განყოფილებაში და ის დააკავეს. მას გამოძიება ედავება ყაჩაღობას, ასევე მუქარას და სსსკ-ს 160-ე მუხლს. ამ დროისთვის ბრალდებული იმყოფება წინასწარი მოთავსების იზოლატორში და სავარაუდოდ ორ დღეში უკვე სასამართლო იმსჯელებს მისთვის აღმკვეთი ღონისძიების შეფარდების საკითხზე.   
ზუგდიდში კომპანია „თაუნ პარკი“ აღურიცხავ მოგებაზე მუშაობს (რუსთავი-2)

ქალაქის ცენტრში ავტომობილების გაჩერებისთვის მძღოლებს 3 ლარს სთხოვენ, რაც ადგილობრივების პროტესტს იწვევს. ოპოზიცია ამტკიცებს,რომ ამ ბიზნესის უკან პარტიზანების ყოფილი მეთაური დათო შენგელია დგას და მას რეგიონის გუბერნატორი მფარველობს. შენგელიას ნათლულის კომპანიას ზუგდიდის მერიამ ავტოსადგომები თვეში 17 000 ლარად გადასაცა, არადა ფული, რომელიც ავტოსადგომებიდან თაუნპარკს შესდის, ბევრად მეტია.

ზუგდიდში ავტოსადგომებზე მანქანის გაჩერების ფასი ერთიდან სამ ლარამდე მერყეობს. გააჩნია ადგილს და დგომის ხანგრძლივობას. პარკირება ყველაზე ძვირი ბაზართან და ცენტრალურ ქუჩებზე ღირს. ფულის ამკრეფებს ამ თემაზე საუბარი არ სურთ.

მაღალი ფასები და ახალი წესები ზუგდიდში მას შემდეგ მოქმედებს, რაც ავტოსადგომების მართვის უფლება პარტიზანული მოძრაობა „ტყის ძმების“ მეთაურის დავით შენგელიას ნათლულის, ნიკა შელიას კუთვნილ კომპანია „თაუნ პარკს“ გადაეცა. ფირმამ უკონკურენტო აუქციონში გაიმარჯვა და ავტოსადგომების მართვის უფლება 10 წლით გადაეცა. კომპანიამ მერიას წელიწადში 204 ათასი ლარი უნდა გადაუხადოს. კომპანია სალარო აპარატებისა და შემოსავლების აღრიცხვის გარეშე მუშაობს.

რატომ მუშაობს კომპანია სალარო აპარატების და შემოსავლების აღირიცხვის გარეშე, ამის გასარკვევად „კურიერი“ შემოსავლების სამსახურში მივიდა, თუმცა სამსახურის უფროსმა „კურიერთან“ საუბარი არ ისურვა. 

ოპოზიცია ამბობს, რომ „თაუნ პარკის“ შემოსავალი ბიუჯეტის ვალდებულებებს დაახლოებით სამჯერ აჭარბებს. „ნაციონალური მოძრაობის“ ზუგდიდის ორგანიზაციის თავმჯდომარე თაუნ პარკისთვის შექმნილ სასათბურე პირობების მიზეზებს განმარტავს. მურთაზ ზოდელავას განცხადებით, ეს სამეგრელოს გუბერნატორის ლაშა შონიას და მისი პროტეჟეს დავით შენგელიას ერთ-ერთი ბიზნესია, რომელიც წელიადში რამდენიმე ათეული ათასი ლარის მოგებას იძლევა.

მურთაზ ზოდელავა: „ - სტაიანშიკები კრეფენ ფულს, აძლევენ შენგელიას დაჯგიფების წევრებს,  რომლებიც არიან ამკრეფები ამ პროცესში და ეს ყველაფერი არის გუბერნატორის მფარველობის ქვეშ. გუბერნატორმა შონიამ მისი გავლენების გამოყენება მოახერხა იმგვარად, რომ შარაგზის ყაჩაღი შენგელია, გალის მხედრიონის ყოფილი უფროსი დაეპატრონა ზუგდიდში ყველა შარა გზას.“
თავად არც დავით შენგელია და არც მისი ნათლული, კომპანია თაუნ პარკის მფლობელი ნიკა შელია მედიასთან არ ჩდებიან.

მუნიციპალიტეტის ინფორმაციით, კომპანია „თაუნ პარკი“ რამდენიმე თვის წინ გადასახადის დაგვიანების გამო დააჯარიმეს. ჯარიმის ოდენობამ სამი ათასი ლარი შეადგინა.  ეს მაშინ, როდესაც ყოველთვე კომპანია რამდენიმე ათეულ ათას ლარიან სრულიად აღურიცხავ მოგებას ნახულობს.

ქუთაისში წყალმომარაგების სამუშაოები განახლდა

ქუთაისში, ქალაქის მიმდებარე დასახლებების წყალმომარაგების ქსელების სრული რეაბილიტაცია და ამორტიზებული შიდა ქსელების განახლება იწყება, რაც კორპუსების სარდაფებში სანიტარული მდგომარეობის გაუმჯობესებას გულისხმობს. ეს ცვლილება ქალაქში მიმდინარე მასშტაბურ პროექტს დაემატა. ქუთაისის წყალმომარაგების სამუშაოები ვადების თვალსაზრისით შეფერხდა, თუმცა, ამჟამად, აქტიურ ფაზაში გადაინაცვლებს. პროექტის მონიტორინგის მიზნით, იმერეთში რეგიონული განვითარებისა და ინფრასტრუქტურის მინისტრის მოადგილე და გაერთიანებული წყალმომარაგების კომპანიის დირექტორი ჩავიდნენ.

ქუთაისის მე-17 საბავშვო ბაღში ქვეწარმავლების მიზეზით სასწავლო პროცესი შეწყდა
ქუთაისში ქვეწარმავლების შემოსევას ადგილობრივები უკავშირებენ ერთ-ერთი მდინარის კალაპოტის გაწმენდით სამუშაოებს. როგორც მოსახლეობა აცხადებს, მას შემდეგ რაც ქუთაისის მერიის შესაბამისმა სამსახურებმა დაიწყეს მდინარე ოღასკურას კალაპოტის წმენდა, გამოჩდნენ დიდი რაოდენობით გველები მდინარის მიმდებარე ქუჩებზე. ამის მიზეზით სააღმზრდელო პროცესი შეჩერდა 17-ე საჯარო ბაგა ბაღში. როგორც ბაღის თანამშრომლები აცხადებენ გველები ბაღის შენობაშიც კი შევიდნენ.
მირზა ხიდაშელი: „ - ოღასკურის გაწმენდით სამუშაოებს პერიოდულად ატარებს სპეციალური სერვისები. შეფასება არის ცოტა სუბიექტური და გადაჭარბებული, ჩვენ პერიოდულად კვლავაც გავაგრძელებთ გაწმენდით სამუშაოებს მანამ სანამ არ დაიწყება სამშენებლო სამუშაოები, რომლითაც ოღასყურას ექნება ახალი კალაპოტი. დღეიდან უკვე დაწყებული არის პრევენციისთვის საჭირო ყველა ღონისძიების განხორციელება. არა მხოლოდ ამ ბაღში, არამედ სხვა ყველა ბაღშიც მსგავსი პრობლემები იქნება აღმოფხვრილი“. 

მოსახლეობა ქობულეთი-ოზურგეთის დამაკავშირებელი ცენტრალური გზის შეკეთებას ითხოვს (რუსთავი-2)
ქობულეთი-ოზურგეთის დამაკავშირებელი ცენტრალური გზის შეკეთებას ითხოვენ ადგილობრივები - ამ მოთხოვნით  მათ აქცია გამართეს. მოსახლეობის თქმით, გზა წლებია ავარიულ მდგომარეობაშია და გადაადგილებას აფერხებს.  ისინი ამბობენ, რომ პრობლემის მოგვარების მიზნით ადგილობრივ ხელისუფლებას არაერთხელ მიმართეს, თუმცა უშედეგოდ. ქობულეთის მერიაში განმარტავენ, რომ დაზიანებული 5კმ. მონაკვეთის რეაბილიტაცია 2019 წელს მოხდება. 

ლევან ცხომარია: „ - გადაადგილება არ ხდება დროულად. სასწრაფოსი იყოს, ჩვენი გადაადგილება იყოს, დროულად ვერ მიდის, ადამიანი კვდება და სასწრაფო  მოდის ერთი და ორი საათის შემდეგ და როგორ უნდა გადაადგილდეს ასეთ გზებში. 

მერაბ ტაკიძე: „ - მარშუტკებს, მანქანებს გვიჭირს გადაადგილება და ეს პრობლემაა. არმარტო ამ მონაკვეთზე, დარწმუნებული ვარ, ჩოლოქის ხიდიდან  ასეთი მდგომარეობაა სულ  გზებზე. 

ბონდო თედორაძე: „ - ჩვენ ადგილობრივი  ხელისუფლება და აჭარის ხელისუფლება გვაბრუნებს 90-იან  წლებში, 2003 წლამდე  საქართველოში, სადაც  აქ ქაუთის ხიდთან იდგა მათთვის გასაგებ ენაზე რომ ვთქვათ, ჩვეულებრივი  პოსტი და მე მინდა მოვუწოდო, რომ  თუ არ აპირებენ არაფრის კეთებას, მოიტანონ ის ბუტკა დადგან იქ და იმორიგეონ ჩვეულებრივად  იმიტომ, რომ სხვა საქმეს ეს ხალხი  არ აკეთებს“. 

ზაზა კაიკაციშვილი:  „ - აღნიშნული პრობლემა მუნიციპალიტეტიისთვის ცნობილია. მიმართულია უკვე საავტომობილო გზების  დეპარტამენტზე. უახლოეს დღეებში საავტომობილო გზების დეპარტამენტის  მიერ დაიწყება ორმული შეკეთებები, თუმცა როგორც ჩვენთვის ცნობილია,  მიმდინარეობს პროექტის შეძენის სამუშოები და 2019 წელში დაგეგმილია ამ მონაკვეთის, ოზურგეთი-ქობულეთი-ჩოხატაურის მონაკვეთის სრული რეაბილიტაცია, ხოლო სეზონამდე მოხდება ორმული შეკეთება“.
გორში ხე-ტყის უკანონოდ მოპოვებისა და ტრანსპორტირების ფაქტი გამოვლინდა

შემთხვევა ატენის ხეობაში მოხდა. სამართალდამრღვევმა, სახელმწიფო ტყის ფონდის ტერიტორიიდან, უკანონოდ მოიპოვა 12  კუბურ მეტრამდე, წიწვოვანი სახეობის პირველი ხარისხის სამასალე მერქანი. მიმდინარეობს გარემოზე მიყენებული ზიანის დაანგარიშება. მასალები შემდგომი რეაგირებისთვის გადაეგზავნება რაიონულ სასამართლოს.

დავით გარეჯის სამონასტრო კომპლექსის  მთავარ ეკლესიასა და სატრაპეზოში უნიკალური ფრესკები დააზიანეს („იმედი“)
უდაბნოს მთავარი ეკლესია მე-9-11-ე საუკუნეებით არის დათარიღებული. ფრესკებზე კირის ნატეხით და მახვილი საგნით წარწერებია გაკეტებული. ტურისტული ჯგუფების ხელმძღვანელები მიიჩნევენ, რომ ისტორიულ-კულტურული მემკვიდრეობის ძეგლზე უნდა იყოს გამაფრთხილებელი აბრა, სადაც იქნება წარწერა, რომ ძეგლის დამზიანებელი კანონით ისჯება.

ზვიად ანანიაშვილი: „ - ფრესკები არის მე-10 საუკუნის და, სამწუხაროდ, გრძელდება მათი დაზიანება. როგორც ჩანს, არ არის თვითშეგნება ისეთი მაღალი, რომ გაიაზრონ რასთან აქვთ საქმე და აუცილებელია რაღაც ზომების მიღება“.

ბექა ბარამიძე: „ - კედლის მხატვრობისთვის ამ ვანდალური აქტის მიყენებამდელი იერსახის დაბრუნება არ წარმოადგენს დიდ სირთულეს, შესაბამისად, მხატვარ-რესტავრატორები ადგილზე გაეცნობიან იმ მასალას, რომელიც ჩვენმა სპეციალისტებმა ადგილზევე მოიპოვეს და ამის საფუძველზე შედგება უკვე ის სარესტავრაციო პროცესი, რომლის მიხედვითაც წარიმართება კედლის მხატვრობის რესტავრაცია.“ 

საქართველოს პირველი რადიო იუბილარია
რადიო პირველი არხის თანამშრომლებმა 93 წლის იუბილე აღნიშნეს. დღეს სადღესასწაულო ფორმატით გადის ეთერში ყველა გადაცემა. საქართველოს პირველი რადიო 1925 წლის 23 მაისს ეთერში კავშირგაბმულობის შენობიდან გავიდა. ხმოვანი მაუწყებლობის ერთადერთი საშუალება – რადიო 1956 წლამდე საქართველოს პირველი ტელევიზიის დაარსებამდე იყო, თუმცა აქტუალობა რადიოს არასდროს დაუკარგავს. დღეს რადიო პირველი არხის ბადეში 40-ზე მეტი გადაცემაა. სულ რამდენიმე თვეა, რადიოს თანამშრომლები თანამდეროვე სტანდარტების შესაბამის ახალ სტუდიაში მუშაობენ.[image: image1][image: image2][image: image3][image: image4][image: image5][image: image6][image: image7][image: image8][image: image9][image: image10][image: image11][image: image12][image: image13][image: image14][image: image15][image: image16][image: image17][image: image18][image: image19][image: image20][image: image21][image: image22][image: image23][image: image24][image: image25][image: image26]

